
Uvodne napomene 
 

Komisija stručnjaka prezentuje svoje mišljenje na osnovu samoevaluacijskog izvještaja i 
opisije zatečeno stanje na visokoškolskoj ustanovi u skladu sa Odlukom o normama kojima se 
određuju minimalni standardi u području visokog obrazovanja u Bosni i Hercegovini 
(„Službeni glasnik BiH“, broj: 100/11 i 26/19) i Odlukom o kriterijumima za akreditaciju 
visokoškolskih ustanova („Službeni glasnik BiH“, broj: 96/16). 

 

 
1. Komisija 

1.1 Sastav 
Komisija stručnjaka je imenovana Rješenjem Agencije za razvoj visokog obrazovanja i 
osiguranje kvaliteta, broj:05-33-1-762-4/25 datum.11.02.2026. godine, u sastavu: 

 
1. Mirjana Landika, stručnjak iz akademske zajednice BiH, predsjednik 
2. Senada Kurtanović, stručnjak iz akademske zajednice BiH, član 
3. Alenka Braček Lalić, međunarodni stručnjak, član 
4. Dragana Dilber, stručnjak iz reda privrede i prakse, član 
5. Lamija Fatić, stručnjak iz reda studenata, član. 

 

 
1.2 Zadatak /uloga 
Komisija stručnjaka ima zadatak da : 

• izvrši evaluaciju kriterija i indikatora za akreditaciju visokoškolske ustanove 
• uoči dobre i loše strane visokoškolske ustanove 
• definiše preporuke za unapređenje visokoškolske ustanove 

 

 
1.3 Metod rada 
Procedura rada Komisije stručnjaka obuhvata sljedeće faze: 

- upoznavanje stručnjaka sa dokumentacijom dostavljenom za akreditaciju visokoškolske 

ustanove 

- sastanak sa Agencijom i Komisijom stručnjaka održan 04.03.2026. godine sa ciljem 

mogućih pitanja ili pojašnjenja i dogovora vezano za posjetu ustanovi 

- pripremni sastanak Komisije, Agencije i Ministarstva obrazovanja Srednjobosanskog 

kantona za organizaciju posjete visokoškolskoj ustanovi 24.03.2026. godine uz unaprijed 

utvrđen dnevni red 

- realizacija posjete prema utvrđenoj agendi 25. i 26. mart 2026. godine 

- predstavljanje usmenog Izvještaja predstavnicima visokoškolske ustanove 

- pisanje Izvještaja za ocjenjivanje i reviziju kvaliteta i davanje preporuka za 

akreditaciju visokoškolskih ustanova, odnosno njihovih studijskih programa 

- dostavljanje Izvještaja Agenciji i visokoškolskoj ustanovi (bez ocjena) 

- nakon očitovanja visokoškolske ustanove o Izvještaju, analiza eventualnih prigovora i 

finalizacija Izvještaja sa ocjenama po pojedinim kriterijumima. 

 
 

1.3.1 Priprema 
Svi članovi Komisje stručnjka analiziraju samoevaluacijski izvještaj i njegove priloge, definišu 
listu pitanja, daju preliminarnu ocjenu ispunjenosti kriterija sa argumentima na osnovu 
podataka iz samoevaluacijskog izvještaja. 

 
 
1.3.2. Posjeta visokoškolskoj ustanovi 
U komunikaciji sa visokoškolskom ustanovom i članovima komisije stručnjaka, sekretar 
organizuje posjetu ustanovi. Trajanje posjete je u prosjeku 2 do 3 dana, u zavisnosti da li je 
predmet akreditacije univerzitet ili visoka škola. U toku posjete komisija održava intervjue sa 
predstavnicima sljedećih grupa: menadžment, akademsko osoblje, tim za samoevaluaciju, 
studenti, alumni, predstavnici privrede i prakse. Tokom posjete članovi komisje održavaju 
konsultativne sastanke bez predstavnika visokoškolske ustanove. 

1.3.3 Pisanje izvještaja komisije 
Na osnovu samoevaluacijskog izvještaja, zatečenog stanja na visokoškolskoj ustanovi, 
podacima dobivenim tokom intervjua sa predstavnicima svih zainteresovanih strana, sekretar 
komisije piše nacrt izvještaja koji šalje članovima komisije na komentare i usaglašavanje. 

1.3.4 Formiranje mišljenja 
Komisija u pravilu odluke donosi konsenzusom, s tim da ukoliko se konsenzus ne postigne, 
svaki član komisije može izdvojiti svoje mišljenje. Komisija ispunjenost svakog kriterija za 
akreditaciju ocjenjuje opisno i to sljedećim ocjenama: 

- potpuno ispunjen, 
- znatno ispunjen, 
- djelimično ispunjen i 
- neispunjen. 

2. Izvještaj 

2.1 Opšte informacije o visokoškolskoj ustanovi 
 
 

Naziv, adresa i e –mail institucije 
Sveučilište/Univerzitet „Vitez“ Travnik info@unvi.edu.ba 

Internet adresa https://sveuciliste.unvi.edu.ba/ 

Naziv, broj i datum akta o osnivanju 
Ugovor o osnivanju Univerziteta broj: 01/08 od 
10.01.2008. godine 

Poresko-identifikacioni broj 4236444360001 
Ime, prezime i adresa (naziv i 
sjedište) osnivača 

Biljaka Miroslav Travnik, Nova Bila b.b.; Gudelj 
Pero Vitez, Krčevineb.b.; 
Kafadar Drago Vitez, Lašvanskab.b.; 
Kandžija Vinko Rijeka, Vukovarska 41,RH; 
Matošević Ana Rijeka, Vukovarska 41,RH; 
Mlakić BrankoTravnik, Nova Bila b.b.; 
Rajković AntoVitez, Jardol b.b.; 
Rajković Vlado Vitez, Jardol b.b.; Stojak Dragan, 
Vitez,Viteške brigade 2; 
Tipurić Darko, Behdžeta Mutevelića 79 N. Sarajevo; 
Vujić Saša Sarajevo; Milana Preloga 21; Vujić Slobodan 
Sarajevo, Milana Preloga 21; 
Vukić Zdenko Novi Travnik, Stjepana Radića 4/9 

Broj i datum odluke o imenovanju 
lica ovlaštenog za zastupanje 

Odluka Senata broj: 108/25 
od 30.01.2025. godine, 
prof. dr. sc. Jamila Jaganjac, rektor 

Broj i datum dozvole za 
rad visokoškolske 
ustanove 

1. Rješenje o registraciji u Općinskom sudu Travnik broj: 
051-0-Reg-08-000107 od 09.04.2008. godine 
2. Rješenje o upisu u Registar visokoškolskih 
ustanova broj: 03-38-8/08-5 od 11.06.2008. godine 

Broj i datum dozvole za rad van 
sjedišta 

 

Kontakt osoba ( za posjetu) Rukovoditelj Centra za kvalitet 
doc. dr. sc. Hazim Okanović 

Broj telefona + 387 (0) 30 509 750 

mailto:info@unvi.edu.ba

2.2 Kriteriji za akreditaciju visokoškolskih ustanova 

2.2.1 POLITIKA OSIGURANJA KVALITETA 
2.2.1.1 Visokoškolska ustanova definiše svoju viziju i misiju kojima djelotvorno vodi svoje 

aktivnosti. Vizija i misija su izrađene i revidirane u konsultacijama sa relevantnim 
zainteresovanim stranama i javno su dostupne 

 
Sveučilište „Vitez“ ima definiranu viziju i misiju koje su u funkciji usmjeravanja njegovih 
aktivnosti i razvoja. Vizija i misija su integrirane u strateške dokumente ustanove i revidirane 
u skladu sa preporukama komisije za akreditaciju i razvojnim potrebama institucije. 

 
Na osnovu dostavljene dokumentacije i razgovora sa menadžmentom, utvrđeno je da su vizija 
i misija formalno usvojene od strane nadležnih tijela Sveučilišta te javno dostupne putem 
službene web stranice i strateških dokumenata. Proces njihove revizije uključuje različite 
interne i eksterne zainteresirane strane, prije svega menadžment, akademsko osoblje i kroz 
indirektne mehanizme i predstavnike tržišta rada, što je posebno vidljivo kroz uključivanje 
preporuka komisije i analiza potreba tržišta rada. 

 
Vizija i misija su jasno formulirane i usmjerene ka razvoju nastavnog procesa, istraživačkog 
rada i društvenog doprinosa. Međutim, uočava se prostor za dodatno jačanje njihove operativne 
povezanosti sa mjerljivim indikatorima realizacije, posebno u segmentima naučno- 
istraživačkog rada i internacionalizacije, što je potvrđeno i kroz usmene nalaze komisije. 

2.2.1.2 Visokoškolska ustanova ima djelotvoran sistem i procedure za provođenje, 
praćenje i dalji razvoj svoje strategije i akcionih planova. Visokoškolska ustanova 
izrađuje i redovno revidira svoju strategiju, u konsultacijama sa svim relevantnim 
zainteresovanim stranama. Strategija se formalno usvaja i javno je dostupna. Ona 
se odnosi na nastavni proces, istraživački rad/razvoj umjetnosti i doprinos razvoju 
društva, uključujući konkretne i ostvarive strateške ciljeve i aktivnosti 
visokoškolske ustanove 

 
Sveučilište „Vitez“ ima definisanu Strategiju razvoja za period 2019–2027 sa pripadajućim 
Akcionim planom, koji se redovno revidira i usklađuje sa preporukama eksternih evaluacija i 
internim analizama. Utvrđeno je da je proces revizije strategije institucionaliziran – formiran je 
tim za reviziju strategije, a izmjene i dopune strategije usvajaju se na sjednicama Senata. 
Strategija obuhvata ključne oblasti djelovanja: nastavni proces, naučno-istraživački rad, razvoj 
društva i institucionalne kapacitete. 

 
U izradi i reviziji strategije koriste se podaci iz analiza tržišta rada, studentskih anketa i 
evaluacija nastavnih programa, čime se osigurava njena relevantnost i usmjerenost na potrebe 
okruženja. Strateški ciljevi su jasno definirani i praćeni kroz akcione planove sa indikatorima 
realizacije. Posebno je značajno da su, na osnovu preporuka komisije, dodatno uvedeni ciljevi 
vezani za internacionalizaciju i razvoj ljudskih resursa. 

Međutim, komisija je uočila potrebu za daljim jačanjem „stabla ciljeva“, naročito u segmentima 
naučno-istraživačkog rada i međunarodne saradnje, kako bi se dodatno unaprijedila strateška 
usmjerenost i mjerljivost rezultata. 

2.2.1.3 Visokoškolska ustanova ima formalno definisanu i javno dostupnu politiku i 
procedure za unutrašnje osiguranje kvaliteta, koje obuhvataju i jasne 
odgovornosti. Te procedure su u skladu sa strategijom visokoškolske ustanove 

 
Sveučilište ima formalno uspostavljen sistem unutrašnjeg osiguranja kvaliteta koji je definisan 
kroz Statut, pravilnike i rad Centra za kvalitet. Organizaciona struktura osiguranja kvaliteta 
uključuje Centar za kvalitet, Odbor za kvalitet i druga upravljačka tijela (Senat, vijeća 
fakulteta), čime su jasno definirane odgovornosti i nadležnosti. 

 
Politika kvaliteta se provodi kroz jasno definirane procedure evaluacije, analize i unapređenja, 
uključujući redovne sjednice nadležnih tijela na kojima se razmatraju izvještaji i donose mjere 
unapređenja. Na osnovu razgovora sa zaposlenima i uvida u dokumentaciju, utvrđeno je da 
sistem osiguranja kvaliteta funkcioniše i daje rezultate, što je potvrđeno i od strane komisije. 
Posebno je pohvaljen rad ureda za kvalitet i njegova organizacija. Ipak, uočava se prostor za 
dodatno jačanje sistemske povezanosti između različitih segmenata kvaliteta i strateškog 
upravljanja, kako bi se osigurala još veća efikasnost sistema. 

2.2.1.4 Unutrašnje osiguranje kvaliteta koristi mišljenja unutrašnjih i vanjskih 
zainteresovanih strana, te podatke iz informacionih i sistema za praćenje i 
evaluacije 

 
Sistem unutrašnjeg osiguranja kvaliteta na Sveučilištu aktivno koristi mišljenja unutrašnjih i 
vanjskih zainteresiranih strana, kao i podatke iz informacionih sistema i evaluacija. 

 
Ključni mehanizmi uključuju: 

 
• studentske ankete (obavezne i anonimne), 
• analize nastavnog osoblja, 
• analize nenastavnog osoblja, 
• analize studijskih programa, 
• saradnju sa tržištem rada i partnerima. 

 
Rezultati ovih evaluacija se razmatraju na sjednicama vijeća i Senata, a na osnovu njih se 
donose konkretne korektivne mjere, uključujući izmjene studijskih programa i unapređenje 
nastavnog procesa. Komisija je posebno pohvalila sistem studentskih anketa kao vjerodostojan 
i koristan alat za unapređenje kvaliteta, naglašavajući važnost njihove anonimnosti i 
obaveznosti. 

2.2.1.5 Sistem unutrašnjeg osiguranja kvaliteta je usmjeren ka stalnom unapređenju 
visokoškolske ustanove i pruža podršku poboljšanju nastavnog procesa, 
istraživačkog rada/razvoja umjetnosti, doprinosu razvoju društva i upravljačkim 
i administrativnim procesima 

 
Sistem osiguranja kvaliteta na Sveučilištu je jasno usmjeren ka kontinuiranom unapređenju svih 
ključnih procesa. 

Redovno se provode: 

• evaluacije nastavnog procesa, 
• analize rezultata evaluacija, 

• planiranje i implementacija korektivnih mjera, 
• izrada samoevaluacijskih izvještaja. 

 
Rezultati evaluacija se koriste kao osnova za strateško planiranje i razvoj institucije, što 
potvrđuje postojanje funkcionalnog ciklusa kvaliteta (planiranje – implementacija – evaluacija 
– unapređenje). Također, vidljivo je da se kontinuirano unapređuju studijski programi, nastavni 
proces i resursi, uz aktivno uključivanje različitih aktera. 

2.2.1.6 Visokoškolska ustanova ima strategiju za međunarodne aspekte rada koja je 
usklađena sa strategijom ustanove i u kojoj je dat pregled njenih međunarodnih 
aktivnosti kao što su međunarodni projekti, bilateralni sporazumi, zajednički 
programi, itd. 

 
Sveučilište ima razvijenu međunarodnu saradnju koja je integrirana u strateške dokumente i 
realizira se kroz: 

 
• Erasmus+ projekte, 
• bilateralne sporazume, 
• međunarodne konferencije, 
• zajedničke aktivnosti sa partnerskim institucijama. 

U periodu 2021–2025. realizirano je više međunarodnih projekata i potpisano 34 Erasmus+ 
sporazuma sa institucijama iz više evropskih zemalja. Rad Ureda za međunarodnu saradnju je 
ocijenjen kao značajno unaprijeđen u odnosu na prethodni evaluacijski ciklus. 

 
Međutim, komisija je istakla potrebu za dodatnim jačanjem međunarodne saradnje, posebno 
kroz: 

• povećanje mobilnosti studenata, 
• jačanje strateškog pristupa internacionalizaciji, 
• bolju integraciju međunarodnih aktivnosti u strateške ciljeve. 

 
 
 
 
 
Ocjena ispunjenosti kriterija: ZNATNO ISPUNJEN 

Visokoškolska ustanova definiše svoju viziju i misiju   x   

kojima djelotvorno vodi svoje aktivnosti. Vizija i misija 
su izrađene i revidirane u konsultacijama sa relevantnim 
zainteresovanim stranama i javno su dostupne. 

     
 
 
 
 
 
 
 
 
 
 
ZNATNO 
ISPUNJEN 

Visokoškolska ustanova ima djelotvoran sistem i 
procedure za provođenje, praćenje i dalji razvoj svoje 
strategije i akcionih planova. Visokoškolska ustanova 
izrađuje i redovno revidira svoju strategiju, u 
konsultacijama sa svim relevantnim zainteresovanim 
stranama. Strategija se formalno usvaja i javno je 
dostupna. Ona se odnosi na nastavni proces, istraživački 
rad/razvoj  umjetnosti  i  doprinos  razvoju  društva, 
uključujući konkretne i ostvarive strateške ciljeve i 
aktivnosti visokoškolske ustanove. 

   
 
 

 
x 

 

Visokoškolska ustanova ima formalno definisanu i 
javno dostupnu politiku i procedure za unutrašnje 
osiguranje kvaliteta, koje obuhvataju i jasne 
odgovornosti. Te procedure su u skladu sa strategijom 
visokoškolske ustanove. 

   
 
x 

 

Unutrašnje oosiguranje kvaliteta koristi mišljenja 
unutrašnjih i vanjskih zainteresovanih strana, te podatke 
iz informacionih i sistema za praćenje i evaluacije. 

  
x 

 

Sistem unutrašnjeg osiguranja kvaliteta je usmjeren ka 
stalnom unapređenju visokoškolske ustanove i pruža 
podršku poboljšanju nastavnog procesa, istraživačkog 
rada/razvoja umjetnosti, doprinosu razvoju društva i 
upravljačkim i administrativnim procesima. 

  
 
x 

 

Visokoškolska ustanova ima strategiju za međunarodne 
aspekte rada koja je usklađena sa strategijom ustanove 
i u kojoj je dat pregled njenih međunarodnih aktivnosti 
kao što su međunarodni projekti, bilateralni sporazumi, 
zajednički programi, itd. 

  
 
x 

 

 
Preporuke Komisije stručnjaka: 
 

• Preporučuje se Sveučilištu Vitez da dodatno unaprijedi povezivanje vizije i misije sa mjerljivim 
indikatorima realizacije, kako bi se omogućilo sistematsko praćenje njihovog ostvarivanja. 

• Preporučuje se Sveučilištu Vitez da ojača strateško upravljanje naučno-istraživačkim radom i 
internacionalizacijom kroz jasnije definisane ciljeve, aktivnosti i odgovornosti. 

• Preporučuje se Sveučilištu Vitez da razvije jasnije „stablo ciljeva“ sa kvantifikovanim 
indikatorima uspješnosti radi unapređenja strateškog planiranja i praćenja rezultata. 

• Preporučuje se Sveučilištu Vitez da poveća motivaciju studenata za učešće u međunarodnoj 
mobilnosti kroz dodatne informativne, organizacione i finansijske mehanizme podrške. 

• Preporučuje se Sveučilištu Vitez da nastavi razvoj i integraciju sistema osiguranja kvaliteta kroz 
sve organizacione jedinice, uz jačanje njegove primjene u svakodnevnoj praksi. 

• Preporučuje se Sveučilištu Vitez da dodatno unaprijedi analitičko korištenje podataka iz sistema 
kvaliteta u svrhu donošenja strateških i operativnih odluka. 

2.2.2 IZRADA I ODOBRAVANJE PROGRAMA 
2.2.2.1 Visokoškolska ustanova ima uspostavljene procedure za kreiranje i usvajanje 
studijskih programa koje su u skladu sa strategijom visokoškolske ustanove 

Akti koji reguliraju kreiranje i usvajanje studijskih programa na VŠU su Statut i Procedura za 
osiguranje kvalitete studijskih programa koja opisuje i proceduru za usvajanje studijskih 
programa. Procedura je usklađena sa strategijom VŠU i strateškim ciljem 1. Unapređenje 
kvalitete nastavnog procesa na sva tri ciklusa studija. Procedura regulira postupak kreiranja i 
usvajanja studijskih programa, kao i njihovu reviziju. Studijski programi se usvajaju na Senatu 
na prijedlog Nastavno-naučnog vijeća. Postupak kreiranja i usvajanja studijskih programa 
opisan Procedurom se realizira na definirani način što je prilikom posjete i uvidom u 
dokumentaciju i utvrđeno. Postupak izmjene studijskih programa predlaže NNV, a usvaja 
Senata, na način opisan Procedurom. Prilikom kreiranja programa uključuju se sve 
zainteresirane strane i koriste podaci anketiranja studenata, podaci sa tržišta rada, analiza 
srodnih programa u BiH i inostranstvu, analiza silabusa predmeta, te povratne informacije 
poslodavaca dobivene putem organiziranih foruma na temu profila kadrova za potrebe 
poslodavaca. Potrebe za uvođenjem novih studijskih programa utvrđuju se analizom tržišta 
rada, potrebama za određenim profilima, a svi elementi obrazlažu se u Elaboratu. 

 
2.2.2.2 Visokoškolska ustanova ima uspostavljene procedure kojima osigurava da su 
planirani ishodi učenja i korištenje sistema kredita izraženih kroz ECTS bodove u 
skladu sa važećim kvalifikacionim okvirom, da se primjenjuju na sve studijske 
programe, te da su predviđene prilike za sticanja znanja i vještina van ustanove 

 
Ishodi učenja su razvijeni i objavljeni za svaki studijski program i svaki predmet. U nastavnim 
planovima i programima studijskih programa na četiri fakulteta jasno su definirani ishodi učenja 
u skladu sa Kvalifikacijskim okvirom u BiH i opisana znanja i kompetencije koje se stiču 
završtekom studija u skladu sa nivoom studija. Očekivano opterećenje studenata i obračun 
odgovarajućih ECTS bodova pojedinih predmetnih jedinica regulirani su Pravilima studiranja 
I, II i III ciklusa studija i Pravilnikom o formiranju ECTS bodova, šifriranju predmeta i 
silabusima predmeta. Način alociranja ECTS bodova osigurava realnu procjenu količine 
studentskog opterećenja. Nastavne metode koje se koriste za prenošenje znanja su adekvatne i 
potiču studente na samostalno učenje. U razgovorima sa nastavnim osobljem i studentima 
utvrđeno je da se studentima osigurava praksa, a njihova iskustva van ustanove prate se putem 
dnevnika prakse kojeg vodi osoblje ustanove zaduženo za praćenje i provođenje prakse i 
dostavlja izvještaj fakultetu. Uspješnost studijskih programa prati se tokom perioda studija 
analizom prolaznosti, povratnim informacijama iz dnevnika praksi, a po završetku studija 
aktivnostima Alumni asocijacije. 

 
 
 
Ocjena ispunjenosti kriterijuma: POTPUNO ISPUNJEN 

OCJENA 

ISPUNJENOSTI 
KRITERIJUMA 

Visokoškolska ustanova ima uspostavljene procedure za 
kreiranje i usvajanje studijskih programa koje su u skladu 
sa strategijom visokoškolske ustanove 

   X  
 
 

 
POTPUNO 
ISPUNJEN 

Visokoškolska ustanova ima uspostavljene procedure 
kojima osigurava da su planirani ishodi učenja i korištenje 
sistema kredita izraženih kroz ECTS bodove u skladu s 
važećim kvalifikacijskim okvirom, da se primjenjuju na sve 
studijske programe, te da su predviđene prilike za sticanja 
znanja i vještina van ustanove. 

   X 

 
 
Preporuke Komisije stručnjaka: 
 

• Nastaviti redovito provjeravati relevantnost studijskih programa u odnosu na potrebe tržišta rada, 
uključujući dodatne pokazatelje poput analize upisnih kvota, popunjenosti mjesta i praćenja 
zapošljivosti studenata nakon završetka studija. 

• Aktivnije uključivati alumniste i predstavnike privrede u prilagođavanje studijskih programa 
tržišnim zahtjevima kroz stručna okupljanja, edukacije i ankete. 

• U suradnji sa Zavodom za zapošljavanje, Centrom za karijerno vođenje i Alumni asocijacijom, 
istražiti potrebe tržišta rada za postojeće i nove studijske programe kako bi se podržalo strateško 
planiranje univerziteta. 

 
• Dopuniti Pravilnik o ECTS bodovima procedurama koje osiguravaju da dodijeljeni bodovi 

odražavaju stvarno opterećenje i rad studenata. 

• Preporučuje se da Odbor za kvalitet organizira radionice sa studentima i nastavnicima za 
redovno pregledavanje i prilagođavanje studentskog radnog opterećenja u skladu s novim 
metodama učenja i tehnologijama. 

2.2.3. UČENJE, PODUČAVANJE I VREDNOVANJE USMJERENI NA 
STUDENTA 

2.2.3.1 Visokoškolska ustanova primjenjuje procedure kojima se garantuje pravičan, 
transparentan i dosljedan način ocjenjivanja studenata i kojima se predviđa mogućnost 
žalbi studenata. Procedure su formalizovane i javno su dostupne 

 
Visokoškolska ustanova primjenjuje procedure kojima se garantuje pravičan, transparentan i 
dosljedan način ocjenjivanja studenata i kojima se predviđa mogućnost žalbi studenata. 
Procedure su formalizovane i javno su dostupne- 
Ocjenjivanje studenata je jasno, transparentno i objavljeno na web stranici u Pravilima 
studiranja I, II i III ciklusa studija. Pravilima studiranja predviđena je mogućnost žalbi 
studenata, uvida u radove, kao i mogučnost polaganja ispita pred Komisijom. Napredak 
studenata prati se analizom prolaznosti za svaki nastavni predmet i u slučaju potrebe 
poduzimaju se korektivne mjere, poput dopunske nastave za popravni rok. Analiza prolaznosti 
omogućava i praćenje izlaznosti na ispit. Raspored i dinamika nastave objavljuju se na IUSBAX 
studentskom sistemu sa terminima nastave, ispita, imenima angažiranog nastavnog osoblja. 
Studenti se na prvom predavanju upoznaju sa načinom polaganja predmeta, ishodima učenja i 
drugim elementima silabusa. Studenti putem anketa kojima se ocjenjuje nastavno osoblje, 
predmet i uvjeti studiranja upućuju svoje mišljenje (pohvale i žalbe) koje se analiziraju na 
akademskim tijelima i u kombinaciji za podacima o prolaznosti studenata omogućavaju 
poduzimanje aktivnosti za unaprijeđenje nastavnih procesa. 

 
2.2.3.2 Visokoškolska ustanova podstiče aktivan angažman studenata u procesima 
upravljanja 
Predstavnici Studentskog parlamenta, osim što su uključeni u procese upravljanja kroz Senat, 
Naučno-nastavno vijeće i Odbor za kvalitet, redovno obavljaju volonterske i humanitarne 
aktivnosti koje podstiču društveni razvoj studenata. Njihov rad se podstiče stalnim 
uključivanjem u rad navedenih tijela putem sjednica, a studenti su i članovi timova za izradu 
samoevaluacionih izvještaja. Njihovo učešće u procesima odlučivanja se evidentira putem 
Zapisnika sa Sjednica navedenih tijela. Studentsko organiziranje definirano je Statutom 
Sveučilišta. Ono definira oblike organiziranja, nadležnosti Studentskog parlamenta, kao i 
obaveze Sveučilišta prema Studentskom parlamentu u smislu prostorne, administrativne i 
materijalne podrške. 
- visokoškolska ustanova podstiče i osigurava međunarodnu mobilnost studenata i zaposlenih, 
te rukovodi sistemom za širenje njihovih iskustava i primjera dobre prakse 
Ured za međunarodnu suradnju i Erasmus+ kontinuirano radi na osiguranju sporazuma kojima 
se omogućava odlazna i dolazna mobilnost nastavnog osoblja i studenata. Primjetna je 
značajnija aktivnost u odnosu na prethodnu akreditaciju, osobito u odlaznoj i dolaznoj 
mobilnosti nastavnog osoblja. Studenti se u manjoj mjeri opredjeljuju za odlaznu mobilnost, 
navodeči kao problem dužinu boravka van BiH, a u pogledu poznavanja jezika navode da ne 
postoji problem. Jezici su obvezni kroz dva semesta na prvoj godini studija. Organizira se 
diseminacija iskustava studenta koji su koristili odlaznu mobilnost putem info dana, a kako bi 
se studenti u većoj mjeri motivirali za odlaznu mobilnost. Do sada su odlaznu mobilnost 
studenata uglavnom koristili studenti Fakulteta informaijskih tehnologija i jedan student 
Fakulteta poslovne ekonomije. Studenti imaju priliku učestovati na ljetnjim školama u 
pratnerskoj ustanovi Univerza Novo mesto, a tu mogućnost su u proteklim godinama koristli 
studenti Fakulteta poslovne ekonomije i Fakulteta zdrasvtenih studija. Studenti svih fakulteta 
imaju mogućnost učešća na studentskoj međunarodnoj SKEI konferenciji zajedno sa 
mentorima, a koja se sa pratnerskim ustanovama iz zemlje i regiona organizira od 2016. godine. 
Odlazna i dolazna gostovanja akademskog osoblja se pored Erasmus mobilnosti realiziraju i 
putem Sporazuma sa inostranim VŠU. 

Ocjena ispunjenosti kriterijuma: POTPUNO ISPUNJEN 
 
 

 

 
 
 
Preporuke Komisije stručnjaka: 

• Izraditi elektronski priručnik za nastavni proces („e-handbook“) namijenjen novozaposlenim 
nastavnicima, u kojem će biti objedinjeni svi ključni dokumenti i procedure vezane za izvođenje 
nastave. Priručnik bi trebao biti dostupan putem DL platformi organizacionih jedinica, čime se 
unapređuje organizacija rada i jača institucionalna kultura. 

• Pružati podršku studentskim aktivnostima kroz organizaciju sportskih i drugih zajedničkih 
događaja na nivou univerziteta. Aktivno uključivanje studenata i zaposlenih u lokalne i regionalne 
manifestacije povećava vidljivost univerziteta u javnosti. 

 
• Jačati saradnju s Alumni asocijacijom ne samo kroz postojeće aktivnosti, već i kroz nove projekte 

u kojima alumni mogu značajnije doprinijeti. Ova neobavezna saradnja doprinosi jačanju veza 
između institucije i bivših studenata. 

 
• Unaprijediti informisanje studenata o značaju međunarodne mobilnosti putem predstavnika 

organizacionih jedinica i Ureda za međunarodnu saradnju. 
 

• Uvesti redovni newsletter o odlaznim i dolaznim mobilnostima studenata i nastavnog osoblja, 
najmanje dva puta godišnje (nakon zimskog i ljetnog semestra), kako bi se poboljšala komunikacija 
i svijest o mogućnostima mobilnosti. 

OCJENA 
ISPUNJENOSTI 
KRITERIJUMA 

Visokoškolska ustanova primjenjuje procedure kojima 
se garantuje pravičan, transparentan i dosljedan način 
ocjenjivanja studenata i kojima se predviđa mogućnost 
žalbi studenata. Procedure su formalizovane i javno su 
dostupne. 

   X  
 
 
 
 
 
 

 
POTPUNO 
ISPUNJEN 

Visokoškolska ustanova podstiče aktivan angažman 
studenata u procesima upravljanja. 

   X 

Visokoškolska ustanova podstiče i osigurava 
međunarodnu mobilnost studenata i zaposlenih, te 
rukovodi sistemom za širenje njihovih iskustava i 
primjera dobre prakse. 

  X  

2.2.4 UPIS I NAPREDOVANJE STUDENATA, PRIZNAVANJE I 
CERTIFICIRANJE 

2.2.4.1 Visokoškolska ustanova osigurava adekvatne uslove i pruža podršku 
akademskom napredovanju studenata, osiguravajući jednake mogućnosti 

Sveučilište Vitez vrši upis studenata na temelju Zakona o visokom obrazovanju KSB/SKB, 
Statuta Sveučilišta i Pravilima o studiranju za I,II i III ciklus visokog obrazovanja. Kriteriji 
upisa se provode dosljedno i transparentno. Natječaj za upis studenata se objavljuje u dnevnom 
listu, na web stranici Sveučilišta, a po potrebi i u drugim elektornskim medijima i inozemnom 
tisku. 

 
Sveučilište tijekom studija na sva tri ciklusa visokog obrazovanja osigurava i pruža studentima 
mogućnost akademskog napretka i usavršavanja. Studentima se početkom akademske godine 
kroz organizirani svečani sat održava pripremna nastava za novoupisane studente na kojemu se 
upoznaju sa ustanovom, pravilima studiranja, informacijskim sustavom, mogućnostima 
njihovog sudjelovanja u donošenju odluka i članstvu u NNV i Senatu, kao i Studentskom 
parlamentu i izvannastavnim aktivnostima. 

 
Dodatno, Sveučilište osigurava ravnopravan pristup visokom obrazovanju i kroz svoje redovne, 
izvanredne i online (DL) studijske programe, čime omogućuje pristup širokom spektru 
studenata, uključujući i pripadnike ranjivih skupina. Uspjeh studenata se prati kontinuirano 
putem analiza prolaznosti, a mišljenja studenata se analiziraju na osnovi popunjenih anketa, 
koje su anonimne i obvezne. 
Tijekom posjete visokoškolskoj ustanovi, utvrđeno je da visokoškolska ustanova osigurava 
pristup svim prostorijama u prizemlju zgrade osobama s poteškoćama, uključujući učionice, 
studentsku službu, toalete, knjižnicu te druge prateće prostorije. 

 
2.2.4.2 Visokoškolska ustanova ima uspostavljen sistem za priznavanje kvalifikacija i 
perioda studiranja u skladu sa Lisabonskom konvencijom o priznavanju kvalifikacija, te 
prethodnog učenja 
Visokoškolska ustanova nema razvijene procedure akademskog priznavanja usklađene s 
odredbama Konvencije o priznavanju kvalifikacija u visokom obrazovanju u europskoj regiji – 
Lisabonska konvencija o priznavanju, kao ni procedure priznavanja predhodnog učenja. Razlog 
tomu je što je Zakonom o nostrifikaciji i ekvivalenciji obrazovnih isprava Kantona Središnja 
Bosna („Službene novine KSB“, broj 10/02) propisano da i stručno i akademsko priznavanje 
vrši nadležno ministarstvo obrazovanja. U postupcima akademskog priznavanja Sveučilište se 
obraća relevantnom ministarstvu, koje nakon pribavljanja mišljenja Centra za informiranje i 
priznavanje dokumenata iz područja visokog obrazovanja (CIP), dostavlja obavještenje 
Sveučilištu u vezi akademskog priznavanja visokoškolske kvalifikacije koja je predmet 
priznavanja. U tijeku je procedura usvajanja novog zakona o priznavanju KSB. 

U skladu s Pravilima o studiranju, Sveučilište vrši priznavanje razdoblja studija stečenog na 
drugoj visokoškolskoj ustanovi. Priznavanje se vrši na osnovu uvida u dokumentaciju (plan i 
program studija, prijepis ocjena, uvjerenje o položenim predmetima sa postignutim ocjenama, 
studentska knjižica, dodatak diplomi te drugi dokumenti). Prijedlog rješenja o priznavanju 
sačinjava Komisija, koju osniva Nastavno-naučno vijeće, koji dostavlja dekanu fakulteta na 
kojemu student želi nastaviti studij te dekan donosi rješenje o priznavanju. Na rješenje o 
priznavanju student ima pravo žalbe u roku od 7 dana koju podnosi rektoru Sveučilišta. 

2.2.4.3 Visokoškolska ustanova pravovremeno studentima obezbjeđuje 
potvrdu/uvjerenje o diplomiranju, uključujući dodatak diplomi 

Ministarstvo obrazovanja, znanosti, kulture i športa KSB je donijelo Pravilnik o sadržaju 
diplome i dodatka diplomi koje izdaju visokoškolske ustanove na području Kantona Središnja 
Bosna. Na temelju navdenog pravilnika, Senat Sveučilišta je u lipnju 2025. godine donijelo 
Pravilnik o dodjeljivanju i korištenju akademskih titula, naučnih i stručnih zvanja na 
Sveučilištu/Univerzitetu Vitez, u kojemu je poglavljem III definiran sadržaj diplome i dodatka 
diplomi. Dokumenti su dostavljeni na uvid te je utvrđeno da su isti usuglašeni s Naputkom o 
izgledu i sadržaju diplome i dodatka diplomi Agencije za razvoj visokog obrazovanja i 
osiguranje kvalitete – HEA. 
Diploma i dodatak diplomi se dodjeljuju studentima na svečanoj promociji. Uvjerenje o 
završenom studiju se dodjeljuje na zahtjev studenta, a može se izdati odmah po okončanju 
studija. Također, na zahtjev studenta ustanova izdaje diplomu i dodatak diplomi i prije zvanične 
promocije, ali se dodatno naplaćuje. 

 
Ocjena ispunjenosti kriterija: ZNATNO ISPUNJEN 

OCJENA 

ISPUNJENOSTI 
KRITERIJUMA 

Visokoškolska ustanova osigurava 
adekvatne uvjete i pruža podršku 
akademskom napredovanju studenata, 
osiguravajući jednake mogućnosti. 

   X  
 
 
 
 

ZNATNO 
ISPUNJEN 

Visokoškolska ustanova ima uspostavljen 
sistem za priznavanje kvalifikacija i 
perioda studiranja u skladu sa Lisabonskom 
konvencijom o priznavanju kvalifikacija, te 
prethodnog učenja. 

 X   

Visokoškolska ustanova pravovremeno 
studentima obezbjeđuje 
potvrdu/uvjerenje o diplomiranju, 
uključujući dodatak diplomi. 

   X 

 
 

Preporuke Komisije stručnjaka: 

• Preporučuje se Sveučilištu Vitez da izradi i donese pravilnik o akademskom priznavanju i 
priznavanju predhodnog učenja, koji će biti usuglašen s odredbama Lisabonske konvencije o 
priznavanju i njenim pratećim dokumentima. 

• Preporučuje se Sveučilištu Vitez da izradi i donese pravilnik o osnivanju, radu i 
članovima povjerenstva za akademsko priznavanje, priznavanje predhodnog učenja. 

• Preporučuje se Sveučilištu Vitez da izradi i donese odluku o utvrđivanju cijene za akademsko 
priznavanje i priznavanje predhodnog učenja. 

2.2.5 NASTAVNO OSOBLJE 
2.2.5.1 Visokoškolska ustanova zapošljava dovoljan broj akademskog osoblja 

Uvidom u dokumentaciju traženu i dobivenu tokom posjete visokoškolskoj ustanovi utvrđeno 
je da broj angažovanih nastavnika na visokoškolskoj ustanovi i svakom studijskom programu 
odgovara studijskim programima koje visokoškolsta usatnova izvodi adekvatan u stručnom 
smislu, ali je uočeno da omjer stalno zaposlenih u odnosu na gostujuće profesore ima približno 
ravnojeran udio u angažovanju, ali disproporciju u radnom opterećenju. 
Naime, stalnozaposleni nastavnici imaju veća nastavna opterećenja u pogledu broja sati 
angažovanja u odnosu na gostujuće profesore, pri tome je radno opterećenje pojedinih 
nastavnika iznad 180 sati godišnje. Zakon o radu dozvoljava radno opterećenje sa još 50% 
normiranog radnog angažovanja, ali u dugoročnom funkcionisanju može imati negativne 
konsekvence na kvalitet nastavnog procesa. 
Omjer zaposlenih i gostujućih profesora u brojnom smislu je 17 : 95 što daje procent od 15% 
zaposlenih a 85% gostujućih profesora, ali je taj omjer prema vremenskom angažovanju od 65 
– 80% nastave je pokriveno sa nastavnicima u radnom odnosu, dok je ostatak pokriven 
gostujućim profesorima. Kod Fakulteta zdravstvenih studija je omjer drugačiji zbog zakonske 
regulative koja omogućava nepotpuno angažovanje (manje od 8 h radnog vremena) uz radu u 
javnom sektoru. 
Pokrivenost nastave po studijskim programima može se tabelarno prikazati na sljedeći 
način.kolona tabele pod rednim brojem 1.odnosi se na broj, a 2.vremensko opterećenje 
nastavnog kadra, dok se prosječan broj studenata po jednom nastavniku nalazi u trećem redu 
tabele ispod teksta. 

 
RB FAKULTET FPE PF FIT FZS 
1 ZAPOSLENI 4 16% 2 20% 4 33% 7 13% 

GOSTUJUĆI 21 84% 8 80% 7 67% 46 87% 
UKUPNO 25 100% 10 100% 12 100% 53 100% 

2 ZAPOSLENI 691 75% 178 65% 739 80% 610 34% 
GOSTUJUĆI 230 25% 98 35% 180 20% 1196 62% 
UKUPNO 919 100% 276 100% 919 100% 1806 100% 

3 STUDENATA 98 3,92 78 7,8 88 7,33 187 3,52 
PROFESORA 25 10 12 53 

Iz prethodne tabele vidljivo je da se prosječan broj studenata po jednom nastavniku kreće od 8 
(7,8 PF i 7,33 FIT) do skoro 4 (3,92 FPE i 3,52 FZS) što rezultira zadovoljstvom studenata koji 
to naglašavaju u usmenom razgovoru ističući da su upoznati sa očekivanim ishodima učenja još 
na uvodnim predavanjima a time i njihovu zainteresiranost za studijske programe koje su odabrali 
da studiraju. Analizirani podaci se odnose na 2024. godinu međutim ukoliko bismo promijenili 
godinu u kojoj bismo iskazivali opterećenje nastavnog osoblja i pokrivenost nastave kadrom u 
radnom odnosu, morali bismo dobiti sve relevantne podatke za izračun, ali i po prethodnom 
ustanova ispunjava zakonom i standardom definirane uslove. 
Visokoškolska ustanova redovno vrši analizu akademskog osoblja baziranom na indikarorima: 
planovi realizacije studijskih programa, zvanjima, stažu, polu, starosti akademskog osoblja, te 
omjerima zaposlenog i gostujućeg kadra, te omjera student/nastavnik. U kontekstu kadrovske 
politike visokoškolska ustanova vodi računa o opterećenju nastavnika u odnosu na propisane 
norme, mada tu ima prostora za odgovarajuća poboljšanja. Na web stranici visokoškolske 
ustanove otvoreni su konkursi kojima se pokušava pojačati kadrovska struktura. Loš odziv na 
otvorene konkurse za prijem nastavnog kadra u radni odnos može se povezati sa nedovoljnom 
konkurentnošću visokoškolske ustanove na tržištu rada u pogledu visine naknade. 

2.2.5.2 Visokoškolska ustanova priprema plan zapošljavanja i planiranje razvoja 
karijere, u skladu sa analizom koja se redovno provodi 

 
Visokoškolska ustanova na godišnjem nivou pravi plan izbora u zvanje za akademsko osoblje 
koje je u radnom odnosu. Rad i postignuća nastavnog osoblja podržano je sufinanciranjem 
naučno – istraživačkog i izdavačkog rada, te se njihovi rezultati vrednuju periodično na 
transparentan način. Primijećena je i značajna tendencija fluktuacije zaposlenika. 
Strateški cilj visokoškolske ustanove odnosi se na podršku nastavnog osoblja u kontinuiranom 
procesu razvoja i građenja karijere kroz materijalnu i nematerijalnu podršku uz jasnu i 
transparentnu proceduru koju nastavni kadar koristi. 
Održivost studijskih programa postiže se planom nastavnog kadra u smislu napredovanja u 
nastavnim zvanjima, regrutacijom kadra iz reda studentske populacije i šire akademske 
zajednice putem raspisivanja javnih konkursa za zapošljavanje. 
Ankete o ocjenjivanju nastavnika su obvezatne i anonimne tako da studenti mogu slobodno i 
iskreno izraziti svoje mišljenje, bez straha od mogućih posljedica. Samo anonimni odgovori 
daju vjerodostojne i objektivne podatke koji su korisni za unapređenje kvaliteta nastave i svih 
procesa na Sveučilištu/Univerzitetu. Potpisivanje anketa bi narušilo povjerljivost, obeshrabrilo 
studente i dovelo do iskrivljenih rezultata evaluacije, čime bi se izgubila njihova stvarna svrha. 
Ankete omogućavaju praćenje nastavnog rada i predstavljaju efikasan alat kvaliteta. 

 
2.2.5.3 Visokoškolska ustanova primjenjuje pravične i transparentne procese i 
procedure kod zapošljavanja i unapređenja zaposlenih. Procedure su utvrđene 
unaprijed, javno su dostupne i usklađene su sa važećim zakonskim propisima. Članovi u 
sastavu komisije za izbor u zvanje akademskog osoblja su kompetentni u datoj 
naučnoj/umjetničkoj oblasti (poljima i granama) u kojoj kandidat traži izbor u zvanje 

 
Uvidom u SEI i propratna dokumenta lako je zaključiti da visokoškolska ustanova ima jasno 
definisanu i usvojenu proceduru za izbor u zvanje akademskog osoblja. Procedura je usklađena 
sa zakonskom regulativom, transparentnim kriterijima, rokovima, načinu evaluacije dostignuća 
kandidata, sastavu komisije za izbor u zvanje kao i žalbenim procedurama. Sve navedeno je 
formalizovano dokumentacijom visokoškolske ustanove. 
Procedura zapošljavanja na visokoškolskoj ustanovi zasniva se na dokumentu Plan izbora u 
zvanje i zapošljavanja koje donose ovlaštena tijela viskoškolske ustanove, transparentna je 
zaštićena od sukoba interesea internim aktima visokoškolske ustanove. 

 
2.2.5.4 Visokoškolska ustanova pruža prilike za profesionalni razvoj svih svojih 
zaposlenih, te ih podstiče da te prilike iskoriste 

Odgovarajućim dokumentima visokoškolska ustanova vrši selekciju osoblja kojem se pruža 
mogućnost za profesionalni razvoj kroz transparentne procedure, unaprijed poznate kriterijume 
i dobra informisanost potencijalnih korisnika. 
Pored sufinansiranja naučno – istraživačkog rada, nastavnom osoblju visokoškolska ustanova 
omogućava učešće u mnogim projektima domaćeg i međunarodnog karaktera. 
Strategija visokoškolske ustanove jasno definiše podršku razvoja kadrova kao važan strateški 
cilj. Unatoč konstantno otvorenim konkursima ne zapošljava dodatni nastavni kadar, dok je 

postojeći nastavno opterećen u visokom stepenu (u okviru je zakonske regulative), što otežava 
naučno – istraživački rad. 

 
2.2.5.5 Visokoškolska ustanova akademskom osoblju pruža adekvatne uslove za 
aktivan angažman u oblasti istraživačkog rada 

Nastavno opterćenje nastavnika uklapa se u zakonsku regulativu, te ostavlja dovoljno prostora 
za naučno – istraživački rad, kojeg visokoškolska ustanova finansijski podržava i stimuliše. 
Postoje jasne procedure koje se odnose na praćenja i analizu finansijskih ulaganja u naučno – 
istraživački rad. 

Ocjena ispunjenosti kriterija: ZNATNO ISPUNJEN 

OCJENA 
ISPUNJENOSTI 
KRITERIJUMA 

Visokoškolska ustanova zapošljava dovoljan broj 
akademskog osoblja. 

  X   
 
 
 
 
 
 
 
 

 
ZNATNO ISPUNJEN 

Visokoškolska ustanova priprema plan zapošljavanja 
i planiranje razvoja karijere, u skladu sa analizom 
koja se redovno provodi. 

  
X 

 

Visokoškolska ustanova primjenjuje pravične i 
transparentne procese i procedure kod zapošljavanja i 
unapređenja zaposlenih. Procedure su utvrđene 
unaprijed, javno su dostupne i usklađene su sa 
važećim zakonskim propisima. Članovi u sastavu 
komisije za izbor u zvanje akademskog osoblja su 
kompetentni u datoj naučnoj/umjetničkoj oblasti 
(poljima i granama) u kojoj kandidat traži izbor u 
zvanje. 

  X  

Visokoškolska ustanova pruža prilike za profesionalni 
razvoj svih svojih zaposlenih, te ih podstiče da te 
prilike iskoriste. 

  X  

Visokoškolska ustanova akademskom osoblju pruža 
adekvatne uslove za aktivan angažman u oblasti 
istraživačkog rada. 

  X  

Preporuke Komisije stručnjaka: 
 

• Visokoškolska ustanova prati potrebe nastavnog osoblja u funkciji realizacije studijskih 
programa, kroz razvoj vlastitog kadra, te pokušaje regrutacije novog kadra. 

• Visokoškalska ustanova ima jasnu i transparentnu proceduru izbora u zvanje nastavnog kadra, pri 
čemu se vodi računa o jasnosti, transparentnosti i odgovornosti u sprečavanju sukoba interesa. 

• Nastavni kadar trpi česte fluktuacije iz razloga platne nekonkurentnosti visokoškolske ustanove 
na tržištu rada. Potrebno je obezbijediti bolju finansijsku podršku u funkciji obezbijeđenja 
adekvatne kadrovske stabilizacije. 

• Visokoškolska ustanova ima sistemsku podršku u smislu sufinansiranja naučno – istraživačkog 
rada nastavnog kadra, koju treba razvijati. 

• Omogućiti dodatne izvore finansijke podrške nastavnom osoblju kroz razvoj međunarodnih i 
domaćih projekata. 

• Rasteretiti nastavno osoblje dijela nastavnih aktivnosti u svrhu većeg angažmana u naučno – 
istraživačkom segmentu. 

2.2.6 RESURSI ZA UČENJE I PODRŠKA STUDENTIMA 

 
2.2.6.1 Visokoškolska ustanova ima dovoljno resursa (učionice, laboratorije i 
laboratorijska oprema, računari, pojedinačni i grupni prostori za učenje, itd.) i uslova za 
kompletno osoblje i sve studente 

Tokom posjete, komisija je uvidjela da visokoškolska ustanova raspolaže odgovarajućim 
infrastrukturnim i tehničkim resursima koji omogućavaju nesmetano izvođenje nastavnih i 
naučno-istraživačkih aktivnosti za sve studente i cjelokupno osoblje. Komisija se uvjerila da su 
učionice adekvatno opremljene savremenom nastavnom opremom, uključujući računare, 
projektore i stabilnu internet konekciju, čime je omogućena efikasna realizacija nastavnog 
procesa kako u klasičnom, tako i u hibridnom i online okruženju. 

Primijećeno je da ustanova raspolaže značajnim brojem informatičkih resursa, uključujući 
računare i laptope raspoređene po učionicama, administrativnim službama i IT centru, što 
direktno podržava izvođenje praktične nastave i vježbi.Dodatno, studenti imaju pristup 
specijaliziranim softverskim alatima što ukazuje na adekvatnu tehničku podršku u skladu sa 
zahtjevima studijskih programa. 

Komisija je konstatovala da su obezbijeđeni i odgovarajući prostorni kapaciteti za izvođenje 
nastave i boravak studenata, uključujući učionice, kabinete, biblioteku sa čitaonicom kao 
grupnim prostorom za učenje, te prostore za individualni rad. Također je primijećeno da su 
radni prostori za nastavno, stručno i administrativno osoblje organizirani u skladu sa važećim 
pravilnicima, te opremljeni potrebnom IT infrastrukturom, što omogućava efikasan rad i 
podršku studentima. 

U pogledu raspoloživog korisnog prostora, komisija je uzela u obzir važeće standarde i 
normative. Na osnovu dostavljene dokumentacije i uvida u prostorne kapacitete, komisija se 
uvjerila da ustanova ispunjava ove normative, posebno imajući u vidu činjenicu da se značajan 
dio nastavnog procesa realizira putem online platformi, čime se dodatno rasterećuju fizički 
prostori i povećava njihova dostupnost. 

Kada je riječ o laboratorijskom prostoru i uslovima za naučno-istraživački rad, komisija je 
uočila da su kabineti i laboratorije opremljeni odgovarajućom hardverskom i softverskom 
opremom u skladu sa potrebama studijskih programa. Kapaciteti laboratorijskog prostora 
odgovaraju broju studenata i strukturi studijskih programa, te omogućavaju realizaciju 
planiranih nastavnih i istraživačkih aktivnosti. 

Dodatno, primijećeno je da ustanova kontinuirano ulaže finansijska sredstva u unapređenje 
svojih infrastrukturnih kapaciteta, uz redovno provođenje internih evaluacija resursa u pogledu 
njihove funkcionalnosti, starosti i dostupnosti. Ovakav pristup ukazuje na sistemsko i plansko 
upravljanje resursima, s ciljem održavanja i unapređenja kvaliteta nastavnog procesa. 

Na osnovu svega navedenog, komisija zaključuje da visokoškolska ustanova raspolaže 
dovoljnim i adekvatnim resursima za realizaciju nastavnih i naučnih aktivnosti, te da su isti u 
funkciji osiguravanja kvalitetnog obrazovnog procesa za sve studente i osoblje. 

2.2.6.2 Visokoškolska ustanova ima biblioteku opremljenu adekvatnim brojem 
bibliotečkih resursa u štampanom i elektronskom obliku i odgovarajući prostor i 
opremu za korišćenje bibliotečkih usluga i za akademsko osoblje i za studente 

Tokom posjete, komisija je uvidjela da visokoškolska ustanova raspolaže funkcionalno 
organizovanom bibliotekom koja osigurava pristup relevantnim bibliotečkim resursima u 
štampanom i elektronskom obliku, kako za studente, tako i za akademsko osoblje. Komisija se 
uvjerila da su bibliotečke usluge dostupne kroz adekvatno organizovan prostor, kao i putem 
informacionih sistema koji omogućavaju jednostavno pretraživanje i pristup literaturi. 

Biblioteka ima dovljnu površinu kao i čitaona, čime su obezbijeđeni uslovi za individualni i 
grupni rad studenata. Komisija je konstatovala da su prostori funkcionalno organizovani i 
opremljeni za nesmetano korištenje bibliotečkih usluga, te da studenti imaju pristup obaveznoj 
i dodatnoj literaturi u skladu sa studijskim programima. 

Visokoškolska ustanova raspolaže značajnim bibliotečkim fondom koji uključuje 6.178 naslova 
čime se osigurava adekvatna pokrivenost nastavnih sadržaja. U odnosu na broj članova 
biblioteke (240), procjenjuje se da broj dostupnih bibliografskih jedinica iznosi približno 55 
jedinica po korisniku, što ukazuje na zadovoljavajući odnos dostupne literature i broja 
studenata. Struktura fonda obuhvata domaću i stranu literaturu, periodiku i dodatne stručne 
materijale raspoređene po fakultetima, što potvrđuje usklađenost resursa sa potrebama različitih 
studijskih programa. 

Primijećeno je da ustanova obezbjeđuje i pristup elektronskim resursima putem UISBAX 
informacionog sistema, koji omogućava pretraživanje bibliotečkog fonda prema različitim 
kriterijima (autor, naslov, kategorija i sl.). Elektronski resursi uključuju i pristup publikacijama 
i naučnim časopisima, uključujući međunarodni interdisciplinarni časopis 
„SKEI“, dostupnim putem web-stranice ustanove. 

Komisija je konstatovala da rad biblioteke funkcioniše u skladu sa važećim Pravilnikom o radu 
biblioteke, kojim su definisani uslovi korištenja, organizacija rada i dostupnost usluga 
studentima i osoblju. Radno vrijeme biblioteke je radnim danima od 09 do 16h, osim srijede, te 
je korištenje biblioteke organizovano u skladu sa potrebama nastavnog procesa i korisnika. 
Također je primijećeno da bibliotečkim aktivnostima upravlja odgovarajuće stručno osoblje, 
što doprinosi kvalitetu pruženih usluga. 

U pogledu kvaliteta i unapređenja bibliotečkih resursa, komisija se uvjerila da visokoškolska 
ustanova provodi redovne analize i revizije bibliotečkog fonda, uključujući godišnje inventure 
i razmatranja na sjednicama Senata. Primijećeno je da se fond kontinuirano dopunjava u skladu 
sa potrebama studijskih programa, što potvrđuje i recentna nabavka 84 nova naslova 
realizovana na osnovu stvarnih potreba nastavnog procesa. Istovremeno, kroz inventuru se 
uklanja zastarjela i nerelevantna literatura, čime se održava kvalitet i aktuelnost fonda. 

Dodatno, komisija je uočila da visokoškolska ustanova sistematski prati zadovoljstvo korisnika 
bibliotečkih usluga putem studentskih anketa, u okviru kojih postoji poseban segment koji se 
odnosi na procjenu kvaliteta biblioteke i dostupnosti njenih resursa. Na osnovu ovih povratnih 
informacija vrše se daljnja unapređenja bibliotečkih kapaciteta. 

Na osnovu svega navedenog, komisija zaključuje da visokoškolska ustanova posjeduje 
adekvatno opremljenu biblioteku sa dovoljnim brojem štampanih i elektronskih resursa, 
odgovarajućim prostorom i organizacijom rada, te uspostavljenim mehanizmima za 

kontinuirano unapređenje kvaliteta bibliotečkih usluga u skladu sa potrebama studenata i 
akademskog osoblja. 

 
2.2.6.3 Visokoškolska ustanova sistematski i djelotvorno planira, koristi i provjerava 
svoje resurse, u skladu sa strateškim planom 

 
Komisija je uvjerena da visokoškolska ustanova sistematski planira, koristi i provjerava 
raspoložive resurse u skladu sa strateškim dokumentima, prvenstveno Strategijom razvoja i 
pripadajućim Akcionim planom. Komisija se uvjerila da su aktivnosti upravljanja resursima 
jasno strukturirane i zasnovane na prethodno provedenim analizama, kao i na povratnim 
informacijama studenata i akademskog osoblja. 

Primijećeno je da ustanova raspolaže adekvatnim materijalno-tehničkim resursima za podršku 
nastavnom procesu, uključujući učioničku i laboratorijsku opremu, IT infrastrukturu, 
bibliotečke resurse i sisteme za online učenje. Komisija je konstatovala da se efikasnost 
korištenja ovih resursa redovno prati i evaluira kroz analize koje se razmatraju na sjednicama 
Senata, što potvrđuju zapisnici ( analiza bibliotečkog fonda i analiza fizičkih resursa). 

Ustanova kontinuirano prikuplja mišljenja studenata i osoblja o dostupnosti i adekvatnosti 
resursa putem anketnih upitnika kao oblika povratnih informacija. Ovi podaci koriste se kao 
ključni ulazni parametri za donošenje odluka o unapređenju resursa. Primijećeno je da su na 
osnovu takvih analiza u proteklom periodu realizovana konkretna ulaganja u unapređenje 
bibliotečkog fonda, nabavku IT opreme, unapređenje klimatizacijskih uslova, kao i 
modernizaciju nastavnih prostora kroz uvođenje savremene opreme i softverskih rješenja. 

Kada je riječ o planiranju investicija, komisija je konstatovala da se iste provode planski i u 
skladu sa identificiranim potrebama, te da su usmjerene na povećanje efikasnosti nastavnog 
procesa i kvaliteta uslova za učenje. Ulaganja obuhvataju, između ostalog, unapređenje DL 
studija, opremanje učionica i laboratorija, obnavljanje i nabavku softverskih licenci, kao i 
unapređenje bibliotečkih kapaciteta i internet infrastrukture. 

U pogledu utvrđivanja kvaliteta postojećih resursa i potreba za novim, komisija je uočila da 
ustanova koristi više pokazatelja, uključujući funkcionalnost i iskorištenost resursa, njihovu 
starost i tehničku ispravnost, usklađenost sa nastavnim planovima i programima, kao i rezultate 
anketa i evaluacija korisnika. Komisija se uvjerila da se kroz inventure vrši otpis zastarjele i 
nerelevantne literature, dok se istovremeno vrši ciljano dopunjavanje fonda na osnovu stvarnih 
potreba nastavnog procesa. Međutim, komisija primjećuje da bi ovaj segment mogao biti 
dodatno unaprijeđen kroz sistematičnije definisane indikatore i učestalije provođenje 
evaluacija, posebno u dijelu formaliziranog praćenja kvaliteta bibliotečkih resursa (npr. kroz 
jasno definisane kriterije vezane za starost literature, relevantnost autora i direktnu povezanost 
sa ishodima učenja studijskih programa). 

Zaključuje se da visokoškolska ustanova posjeduje uspostavljen i funkcionalan sistem za 
planiranje, korištenje i evaluaciju resursa, zasnovan na strateškom pristupu, mjerljivim 
pokazateljima i kontinuiranom unapređenju, uz preporuku dodatnog jačanja sistematičnosti i 
frekvencije evaluacije pojedinih segmenata. 

2.2.6.4 Visokoškolska ustanova zapošljava dovoljan broj administrativnog i 
pomoćnog osoblja 

Tokom posjete, komisija je uvidjela da visokoškolska ustanova zapošljava administrativno i 
pomoćno osoblje u skladu sa važećim propisima, uključujući Pravilnik o radu, Pravilnik o 
ustroju i sistematizaciji radnih mjesta, kao i Standarde i normative za obavljanje djelatnosti 
visokog obrazovanja na području SBK/KSB. Komisija se uvjerila da je organizaciona struktura 
nenastavnog osoblja jasno definisana, te da su ključne službe (studentska služba, pravna, 
kadrovska i finansijska služba, IT podrška, međunarodna saradnja i centar za kvalitet) 
funkcionalno uspostavljene i aktivno učestvuju u realizaciji svakodnevnih aktivnosti ustanove. 

Primijećeno je da trenutni broj administrativnog i pomoćnog osoblja u najvećoj mjeri 
omogućava nesmetano obavljanje osnovnih funkcija i pružanje podrške studentima i nastavnom 
osoblju. Konkretno, u okviru studentske službe angažirana su četiri zaposlenika, dok su ostale 
službe proporcionalno popunjene u skladu sa potrebama institucije. Međutim, komisija je uočila 
određena odstupanja u dijelu bibliotečkog osoblja, gdje ustanova trenutno ne ispunjava u 
potpunosti normative u odnosu na broj studenata. Kao razlog navodi se fluktuacija kadrova dok 
trenutno zaposlena ima potrebnu licencu za rad. Komisija se uvjerila da je ustanova svjesna 
ovog nedostatka i da planira njegovo prevazilaženje kroz buduće zapošljavanje. 

U pogledu analize strukture i kompetencija zaposlenih, komisija je konstatovala da 
visokoškolska ustanova provodi određene oblike sistemske evaluacije. Tokom posjete, komisija 
je imala uvid u zapisnik sa 6. sjednice Senata (2024/2025), na kojoj je izvršena sveobuhvatna 
analiza nenastavnog osoblja. Analiza je obuhvatila ključne pokazatelje kao što su kvalifikacije 
zaposlenih, prethodno radno iskustvo, složenost i odgovornost radnih zadataka, vrijeme 
potrebno za osposobljavanje za samostalan rad, kao i kvalitet komunikacije sa internim i 
eksternim dionicima. 

Komisija se uvjerila da rezultati ovih analiza služe kao osnova za donošenje odluka o 
unapređenju organizacione strukture i planiranju daljeg razvoja ljudskih resursa, uključujući 
planirano proširenje administrativnog osoblja u narednom periodu. 

Međutim, primijećeno je da proces analize strukture i kompetencija zaposlenih, iako prisutan, 
nije u potpunosti formaliziran kroz jasno definisane procedure ili pravilnike, niti se provodi u 
dovoljno sistematičnim i učestalim intervalima. Komisija preporučuje da se ovaj proces 
dodatno unaprijedi kroz uvođenje redovnijih analiza sa jasno definisanim indikatorima i 
metodologijom. Također je uočeno da se značajan dio podataka prikuplja putem anketnih 
upitnika, što može uticati na pouzdanost i potpunost informacija, imajući u vidu mogućnost 
nepopunjavanja ili subjektivnog odgovaranja. 

S tim u vezi, komisija preporučuje uvođenje efikasnijih i sistematičnijih mehanizama 
prikupljanja i obrade podataka o zaposlenima, uključujući digitalizirane i automatizirane 
evidencije čime bi se unaprijedila tačnost, dostupnost i analitička vrijednost podataka. 

Na osnovu svega navedenog, komisija zaključuje da visokoškolska ustanova raspolaže 
funkcionalnim administrativnim i pomoćnim osobljem koje omogućava realizaciju ključnih 
aktivnosti, uz uočene potrebe za unapređenjem sistematičnosti i frekvencije analize strukture i 
kompetencija zaposlenih. 

2.2.6.5 Visokoškolska ustanova ima adekvatne procedure i resurse za provođenje 
svoje strategije za međunarodne aspekte rada 

Visokoškolska ustanova ima uspostavljen normativni i strateški okvir za razvoj međunarodnih 
aspekata rada, koji uključuje Strategiju razvoja, Strategiju o međunarodnoj saradnji, Statut, kao 
i Pravilnik o mobilnosti studenata, akademskog osoblja i prijenosu ECTS bodova. Komisija se 
uvjerila da su navedeni dokumenti jasno definisani i da predstavljaju osnov za planiranje i 
realizaciju aktivnosti međunarodne saradnje. 

Primijećeno je da ustanova raspolaže adekvatnim procedurama koje podržavaju međunarodnu 
mobilnost i priznavanje boravka u inostranstvu, posebno kroz implementaciju ECTS sistema i 
jasno definisane procedure mobilnosti u okviru Erasmus+ programa. Komisija je konstatovala 
da se mobilnost studenata i osoblja aktivno realizira kroz različite oblike, uključujući studijske 
boravke, stručne prakse, učešće na konferencijama, kao i gostujuća predavanja i saradnju na 
naučno-istraživačkim projektima. 

Komisija se uvjerila da ustanova ima razvijenu mrežu međunarodnih partnerstava, o čemu 
svjedoči značajan broj potpisanih sporazuma o saradnji sa univerzitetima i institucijama u 
inostranstvu i u Bosni i Hercegovini. Ovi sporazumi omogućavaju kontinuiranu realizaciju 
mobilnosti studenata i nastavnog osoblja, kao i učešće u međunarodnim projektima i 
programima Evropske unije. Također je primijećeno da ustanova učestvuje u realizaciji 
međunarodnih konferencija, te podstiče objavljivanje naučnih radova u međunarodnim 
časopisima. 

Na osnovu uvida u dokumentaciju i izvještaje (uključujući analizu međunarodne saradnje 
razmatranu na 7. sjednici Senata), komisija se uvjerila da su aktivnosti u oblasti međunarodne 
saradnje kontinuirane i planski usmjerene. Primijećeno je da ustanova aktivno promoviše 
međunarodnu mobilnost među studentima i osobljem, te da postoje konkretni dokazi o 
realizovanim razmjenama i projektima, što ukazuje na funkcionalnost postojećih procedura i 
resursa. Iako uvijek postoji prostor za unapređenje, komisija konstatuje da je trenutni nivo 
aktivnosti zadovoljavajući i da ustanova pokazuje proaktivan pristup u ovoj oblasti. 

Kada je riječ o studijskim programima na stranim jezicima, komisija je uočila da ustanova 
realizira program na engleskom jeziku, što predstavlja značajan korak ka internacionalizaciji 
nastavnog procesa i povećanju atraktivnosti za strane studente. Međutim, primijećeno je da 
postoji potreba za dodatnim unapređenjem i intenzivnijom promocijom ovih programa, kako bi 
se povećala njihova vidljivost i iskorištenost, te dodatno ojačala međunarodna komponenta 
studija. Također, razvoj zajedničkih studijskih programa i mogućnosti sticanja dvojnih diploma 
prepoznat je kao strateški cilj, ali zahtijeva daljnju operacionalizaciju kroz konkretne aktivnosti 
i partnerstva. 

Komisija se uvjerila da su za realizaciju međunarodnih aktivnosti zadužena jasno definisana 
tijela i organizacione jedinice, uključujući Senat, Upravni odbor, Rektorat, Ured za 
međunarodnu saradnju i Institut, što osigurava institucionalnu podršku i koordinaciju ovih 
procesa. 

Na osnovu svega navedenog, komisija zaključuje da visokoškolska ustanova posjeduje 
adekvatne procedure i resurse za provođenje strategije međunarodnih aspekata rada, da aktivno 
učestvuje u međunarodnoj saradnji i mobilnosti, uz preporuku daljnjeg jačanja 

promocije studijskih programa na stranim jezicima i razvoja zajedničkih međunarodnih 
studijskih inicijativa. 

 

 
Ocjena ispunjenosti kriterija: ZNATNO ISPUNJEN 

OCJENA 
ISPUNJENOSTI 
KRITERIJUMA 

Visokoškolska ustanova ima dovoljno 
resursa (učionice, laboratorije i 
laboratorijska oprema, računari, pojedinačni 
i grupni prostori za učenje, itd.) i uslova za 
kompletno osoblje i sve studente. 

   X  
 
 
 
 
 
 
 

 
ZNATNO 
ISPUNJEN 

Visokoškolska ustanova ima biblioteku 
opremljenu adekvatnim brojem bibliotečkih 
resursa u štampanom i elektronskom obliku 
i odgovarajući prostor i opremu za 
korišćenje  bibliotečkih  usluga  i  za 
akademsko osoblje i za studente. 

   X 

Visokoškolska ustanova sistematski i 
djelotvorno planira, koristi i provjerava 
svoje resurse, u skladu sa strateškim 
planom. 

   X 

Visokoškolska ustanova zapošljava 
dovoljan broj administrativnog i 
pomoćnog osoblja. 

 X   

Visokoškolska ustanova ima adekvatne 
procedure i resurse za provođenje svoje 
strategije za međunarodne aspekte rada. 

   X 

 
 
Preporuke Komisije stručnjaka: 

 
• Preporučuje se nastavak unapređenja infrastrukturnih i tehničkih resursa, uz zadržavanje 

postojećeg nivoa opremljenosti i daljnje ulaganje u savremenu opremu i digitalne alate za podršku 
nastavnom procesu. 

• U oblasti bibliotečkih resursa, preporučuje se nastavak kontinuiranog obnavljanja fonda uz 
uvođenje jasnijih i mjerljivih kriterija za procjenu kvaliteta i relevantnosti literature, kao i češće i 
sistematičnije analize. 

• Potrebno je dodatno unaprijediti sistem planiranja i evaluacije resursa kroz formalizaciju 
procedura, definisanje preciznih indikatora i uvođenje pouzdanijih, digitaliziranih načina 
prikupljanja podataka. 

• U pogledu administrativnog i pomoćnog osoblja, preporučuje se usklađivanje broja zaposlenih sa 
standardima, posebno u biblioteci, te uspostavljanje redovnijeg i sistematičnijeg praćenja strukture 
i kompetencija zaposlenih. 

• U domenu međunarodne saradnje, preporučuje se daljnje jačanje mobilnosti i partnerstava, uz 
intenzivniju promociju studijskih programa na engleskom jeziku i razvoj zajedničkih programa. 

• Općenito, preporučuje se jačanje sistematičnosti i učestalosti svih procesa evaluacije i planiranja u 
cilju daljnjeg unapređenja kvaliteta rada institucije. 

 
 

 
2.2.7 UPRAVLJANJE INFORMACIJAMA 

 
2.2.7.1 Visokoškolska ustanova koristi informacione sisteme u cilju prikupljanja, 
analiziranja i korištenja informacija radi djelotvornosti i unapređenja nastavnog 
procesa, istraživačkog rada/razvoja umjetnosti, doprinosa razvoju društva, upravljačkih 
i administrativnih djelatnosti 

Tokom posjete, komisija je uvidjela da visokoškolska ustanova koristi informacione sisteme i 
različite mehanizme prikupljanja podataka u cilju unapređenja nastavnog procesa, upravljačkih 
i administrativnih aktivnosti. Sistem unutrašnjeg osiguranja kvaliteta zasnovan jr na 
kontinuiranom prikupljanju i analizi informacija iz više izvora, uključujući ankete studenata, 
nastavnog i nenastavnog osoblja, kao i institucionalne evidencije. 

Primijećeno je da od akademske 2019/2020.. godine ustanova koristi integrirani informacioni 
sistem UISBAX, koji predstavlja centralni alat za upravljanje podacima i podršku svim 
ključnim procesima. Sistem omogućava prikupljanje i analizu podataka o studentima, 
nastavnom osoblju, prolaznosti, ocjenama, broju upisanih i diplomiranih studenata, kao i druge 
relevantne statističke pokazatelje. Komisija se uvjerila da se ovi podaci koriste za planiranje, 
evaluaciju i unapređenje nastavnog procesa, čime informacioni sistem direktno doprinosi 
razvoju kvaliteta. 

Komisija je konstatovala da UISBAX obuhvata više funkcionalnih modula (studentski, 
nastavni, kadrovski, finansijski, bibliotečki i dr.), te da je pristup podacima regulisan kroz jasno 
definisane korisničke ovlasti, što osigurava sigurnost i odgovornost u upravljanju 
informacijama. Također je primijećeno da se podaci unose i ažuriraju decentralizovano, od 
strane ovlaštenih zaposlenika, u skladu sa njihovim nadležnostima. 

U okviru sistema osiguranja kvaliteta, komisija je uočila da ustanova redovno prikuplja 
povratne informacije putem anketa koje popunjavaju studenti, nastavno i nenastavno osoblje. 
Ovi podaci predstavljaju važan izvor informacija za procjenu kvaliteta nastavnog procesa, rada 
službi i ukupnog funkcionisanja institucije, te se koriste kao osnova za donošenje mjera 
unapređenja. Međutim, komisija je primijetila da, iako informacioni sistem omogućava 
generisanje velikog broja statističkih izvještaja i analiza, njegove funkcionalnosti još uvijek 
nisu u potpunosti iskorištene u analizi podataka što je jedna od preporuka za buduće 
unaprijeđenje.. Na osnovu svega navedenog, komisija zaključuje da visokoškolska ustanova 
posjeduje funkcionalan informacioni sistem i uspostavljene mehanizme prikupljanja i analize 
podataka koji podržavaju sistem osiguranja kvaliteta, uz preporuku daljnjeg unapređenja u 
pravcu potpunije iskorištenosti sistema za analizu podataka. 

2.2.7.2 Visokoškolska ustanova redovno prikuplja i analizira podatke o napredovanju 
studenata kroz studije, stopi uspješnosti i napuštanja studija, omjeru studenata i 
nastavnog osoblja, itd 

Tokom posjete ustanovi, utvrđeno je da visokoškolska ustanova redovno i sistematski prikuplja 
i analizira podatke o napredovanju studenata kroz studije, uključujući stopu prolaznosti po 
predmetima, ukupnu uspješnost, kao i slučajeve napuštanja studija. Ove analize se provode na 
godišnjem nivou i razmatraju na sjednicama Senata, čime su integrisane u procese upravljanja 
kvalitetom. 

Na osnovu analiza prolaznosti po predmetima poduzimaju se korektivne mjere u cilju 
unapređenja nastavnog procesa i povećanja uspješnosti studenata. Paralelno se vrši i analiza 
kadrovskih kapaciteta, uključujući opterećenost nastavnog osoblja, dok Senat na početku svake 
akademske godine usvaja plan zaduženja nastavnika, čime se osigurava odgovarajući omjer 
studenata i nastavnog osoblja. 

Ključnu ulogu u donošenju odluka o uspostavljanju, održavanju i unapređenju informacionih 
sistema ima Senat, koji kroz razmatranje izvještaja i analiza donosi strateške smjernice za razvoj 
sistema i njegovo unapređenje. 

Informacioni sistem funkcioniše kroz integriranu platformu UISBAX, koja predstavlja 
centralizirani sistem za upravljanje podacima. Sistem obuhvata više modula (studentski, 
nastavni, administrativni i dr.), dok se prikupljanje podataka vrši putem ovlaštenih zaposlenika 
u različitim službama. Obrada i analiza podataka vrše se centralno, kroz generisanje izvještaja 
i statističkih pregleda. 

Baza podataka studenata vodi se unutar sistema, koji omogućava praćenje ključnih indikatora 
poput pristupa ispitima, rezultata, prosječnih ocjena i ukupnog napretka studenata. Ovi podaci 
se koriste za donošenje upravljačkih odluka, planiranje nastavnog procesa i unapređenje 
studijskih programa. 

Na osnovu navedenog, može se zaključiti da ustanova raspolaže funkcionalnim i integriranim 
informacionim sistemom koji omogućava efikasno prikupljanje, analizu i korištenje podataka 
u svrhu unapređenja kvaliteta nastavnog procesa i upravljanja institucijom. 

 

 
2.2.7.3 Visokoškolska ustanova redovno prikuplja i analizira podatke o radu, starosnoj 
strukturi i kvalifikacijama akademskog osoblja, uključujući omjer vlastitog i gostujućeg 
osoblja 

Uvrđeno je da visokoškolska ustanova redovno prikuplja i analizira podatke o akademskom 
osoblju, uključujući starosnu strukturu, kvalifikacije, angažman i omjer vlastitog i gostujućeg 
osoblja. Ovi podaci se sistematski vode u okviru Službe za pravne, kadrovske i ekonomske 
poslove, te predstavljaju osnov za planiranje i unapređenje kadrovskih kapaciteta. 

U okviru informacionog sistema i kadrovskih evidencija prikupljaju se detaljni podaci o 
akademskom osoblju, uključujući ime i prezime, datum rođenja, spol, akademsko zvanje, datum 
izbora u zvanje i predviđeni datum izbora u više zvanje, kao i podatke o radnom iskustvu i 
opterećenosti. Posebno se prati angažman nastavnika po predmetima, broj sati predavanja i 
vježbi, ukupno radno opterećenje te njegovo usklađivanje sa optimalnim 

normama. Također, evidentiraju se podaci o naučnoj i stručnoj referentnosti nastavnog osoblja, 
uključujući bibliografiju i objavljene radove. 

Informacioni sistem omogućava generisanje statističkih izvještaja o nastavnom kadru, 
uključujući ukupan broj nastavnika, odnos muškaraca i žena, prosječnu starosnu dob, kao i 
druge relevantne pokazatelje. Ovi podaci se koriste za analizu strukture kadra i planiranje 
budućih potreba, uključujući praćenje razvoja karijera i napredovanja u zvanja. 

Pored podataka o osoblju, ustanova prikuplja i širok spektar informacija o studentima, 
uključujući broj studenata po studijskim programima, ciklusima i godinama studija, kao i 
pokazatelje uspješnosti, trajanja studiranja, prolaznosti i završetka studija. Ovi podaci 
omogućavaju sveobuhvatnu analizu obrazovnog procesa i njegovih ishoda. 

Informacije o radu akademskog osoblja dodatno se prikupljaju putem studentskih anketa, koje 
se realiziraju na kraju svakog nastavnog ciklusa. Rezultati anketa se automatski obrađuju i 
analiziraju od strane nadležnih tijela (NNV i Senat), te se koriste za evaluaciju kvaliteta nastave 
i donošenje odgovarajućih mjera unapređenja. 

Analiza nastavnog osoblja provodi se periodično i razmatra na sjednicama nadležnih tijela 
(Odbor za kvalitet i Senat), što potvrđuje institucionalni pristup upravljanju ljudskim resursima. 
Korištenjem kombinacije administrativnih evidencija, informacionog sistema i anketa, 
ustanova osigurava kontinuirano praćenje ključnih pokazatelja vezanih za akademsko osoblje. 

Na osnovu navedenog, Komisija zaključuje da visokoškolska ustanova raspolaže razvijenim 
sistemom prikupljanja i analize podataka o akademskom osoblju i studentima, koji omogućava 
praćenje kvaliteta nastave, upravljanje kadrovskim resursima i donošenje informiranih odluka 
u cilju unapređenja obrazovnog procesa. 

 
Ocjena ispunjenosti kriterija: POTPUNO ISPUNJEN 

OCJENA 
ISPUNJENOSTI 
KRITERIJUMA 

Visokoškolska ustanova koristi 
informacione sisteme u cilju prikupljanja, 
analiziranja i korištenja informacija radi 
djelotvornosti i unapređenja nastavnog 
procesa,   istraživačkog   rada/razvoja 
umjetnosti, doprinosa razvoju društva, 
upravljačkih i administrativnih djelatnosti. 

   X  
 
 
 

 
POTPUNO 
ISPUNJEN Visokoškolska ustanova redovno prikuplja i 

analizira podatke o napredovanju studenata 
kroz studije, stopi uspješnosti i napuštanja 
studija,  omjeru  studenata  i  nastavnog 
osoblja, itd. 

   X 

Visokoškolska ustanova redovno 
prikuplja i analizira podatke o radu, 
starosnoj strukturi i kvalifikacijama 

   X 

akademskog osoblja, uključujući omjer 
vlastitog i gostujućeg osoblja. 

     

 
 
Preporuke Komisije stručnjaka: 

• Preporučuje se unapređenje iskorištenosti informacionog sistema, posebno u dijelu naprednih 
analiza i automatskog generisanja izvještaja, kako bi se podaci još efikasnije koristili u procesu 
donošenja odluka. 

• Potrebno je dodatno unaprijediti kvalitet i pouzdanost unosa podataka kroz kontinuiranu edukaciju 
korisnika sistema i standardizaciju procedura, čime bi se osigurala veća tačnost i upotrebljivost 
informacija. 

• Preporučuje se formalizacija i češće provođenje analiza podataka o studentima i akademskom 
osoblju, uz jasno definisane indikatore i metodologiju praćenja. (npr. napredovanje, trajanje studija, 
opterećenost nastavnika). 

• Također, preporučuje se uvođenje savremenijih i automatiziranih mehanizama prikupljanja 
podataka (smanjenje oslanjanja isključivo na ankete), kako bi se dobili potpuniji i objektivniji uvidi. 

• Općenito, preporučuje se daljnje jačanje integracije informacionih sistema u sve procese 
upravljanja kvalitetom, kako bi se osigurala njihova puna funkcionalnost i strateška upotreba

2.2.8 INFORMIRANJE JAVNOSTI  
 
2.2.8.1 Visokoškolska ustanova na svojoj internetskoj stranici objavljuje 

relevantne informacije o svojim aktivnostima, uključujući informacije o 
studijskim programima i zvanjima koje nudi, a koje su jasne, tačne, 
objektivne, aktuelne i lako dostupne. Informacije se objavljuju na jednom od 
službenih jezika u Bosni i Hercegovini i na engleskom jeziku 

 
Visokoškolska ustanova ima web-stranicu na kojoj su informacije dostupne na 
bosanskom, hrvatskom te još na 8 jezika:  

• tko je odgovoran za sadržaj informacija dostupnih na web stranici ustanove 
(informatičko/tehnička podrška o održavanju internet stranice; web redakcija)?  

• na koji način se prate informacije o zadovoljstvu korisnika ponuđenim 
informacijama (relevantnost, pravovremeno objavljivanje, preglednost,...)?  

• da li visokoškolska ustanova objavljuje potpune, precizne, jasne informacije o 
svom radu koja je namijenjena studentima, potencijalnim studentima i ostalim 
zainteresiranim licima?  

Informiranje javnosti o aktivnostima koje provodi Sveučilište je od ključnog značaja za 
ostvarenje misije Sveučilišta. Kontinuiranim razvojem i unapređenjem svih sredstava 
komuniciranja, Sveučilište osigurava pravovremene, točne i dostupne informacije svim 
zainteresiranim stranama.  
Visokoškolska ustanova ima web-stranicu na kojoj su informacije dostupne na 
bosanskom, hrvatskom te još na 8 jezika. Na svojoj internetskoj stranici, visokoškolska 
ustanova objavljuje relevantne informacije o studijskim programima i zvanjima koja se 
stječu njihovim završetkom, a koje su točne, objektivne, aktualne i lako dostupne. 
Ustanova, također, posjeduje i informacijski sistem (UISBAX) s pratećim bazama 
podataka. UISBAX sistem je namijenjen internoj komunikaciji, odnosno 
blagovremenom i točnom informiranju svojih uposlenika i studenata.  
Pored navedenih kanala, nadležne osobe izravno komuniciraju sa uposlenicima i 
studentima putem elektroničke pošte, slanjem obavijesti kroz UISBAX sistem te 
postavljanjem informatičnih postera i obavještenja na oglasne ploče Sveučilišta.  
Visokoškolska ustanova kreira i objavljuje informacije na temelju Strategije odnosa sa 
javnošću. Za provođenje Strategije zaduženi su: rektor, prorektori, dekani i stručni tim 
za odnose s javnošću.  
Pored službene web-stranice, Sveučilište koristi sva raspoloživa sredstva informiranja 
za komuniciranje sa javnošću, uključujući društvene mreže Facebook, Instagram, 
YouTube, LinkedIN i Tiktok. Redovno se priprema i ažurira tiskani promotivni 
materijal s najnovijim informacijama.  
Visokoškolska ustanova, kao jedan od najučinkovitijih načina informiranja 
potencijalnih studenata i njihovih roditelja o Sveučilištu i studijskim programima, 
organizira Dan otvorenih vrata, koji se tradicionalno organizira svake godine.  

U sklopu Dana otvorenih vrata posjetitelji su informirani o radu Sveučilišta i studijskim 
programima kroz komunikaciju s uposlenicima i profesorima, te kroz promotivni 
materijal, letke i informativne kataloge. Također, Sveučilište organizira i „Dane 
profesionalne orijentacije“, tijekom kojih kroz usmenu komunikaciju i neposredne 
posjete srednjim školama predstavlja svoje studijske programe, fakultete, izvannastavne 
aktivnosti i mogućnosti koje pruža budućim studentima.  
Sveučilište je, također, redovan sudionik sajmova obrazovanja, gospodarstva i drugih 
manifestacija, na kojima kroz prezentacije, promotivni materijal i izravnu komunikaciju 
predstavlja svoj rad, aktualne projekte i studijske programe široj javnosti. Na web 
stranici, u rubrici Novosti objavljuju se sve informacije iz domene aktivnosti 
Sveučilišta. Sadržaj informacija na web-stranici kreira se u skladu s tematikom, a 
odgovorna su tijela/osobe koji kreiraju i usvajaju te sadržaje, dok je za informatičko-
tehničku podršku odgovoran rukovoditelj IT službe. Web-stranica pruža mogućnost 
praćenja broja posjetitelja, a analitiku posjeta na društvenim mrežama priprema 
suradnik za odnose s javnošću.  
 

2.2.8.2 Visokoškolska ustanova na svojoj internet stranici pruža informacije o 
djelatnostima u oblasti istraživačkog rada i informacije o radu svog 
akademskog osoblja (publikacije, projekti, konferencije, itd.).  

 
Web-stranica Sveučilišta ima jedanaest jasno uočljivih cjelina, od kojih su četiri 
posvećene fakultetima pojedinačno. U dijelu Akademsko osoblje, unutar svakog 
fakulteta, klikom na opciju CV dostupni su podaci o publikacijama akademskog 
osoblja. Na raspolaganju su i informacije o projektima, znanstvenim časopisima, 
zbornicima radova čiji je izdavač ili suizdavač Sveučilište. Pored navedenog, 
Sveučilište kontinuirano objavljuje Katalog publikacija nastavnog osoblja (nazivi 
radova s posebnim naglaskom na relevantnost časopisa ili znanstvenih skupova na 
kojima su objavljeni ili prezentirani, objavljene knjige i sl.). Podaci na web-stranici se 
redovito ažuriraju. Pored navedenog, u sklopu Sveučilišta djeluje Institut, koji obavlja 
znanstveno-istraživačku i konzultantsku djelatnost. Sve aktivnosti i projekti Instituta 
redovito se objavljuju na web stranici Sveučilišta, uključujući i Godišnjak aktivnosti 
Instituta. Informacije o svim događajima, kao i iskustvima studenata, također su 
dostupne na web-stranici.  
 

2.2.8.3 Visokoškolska ustanova osigurava sistematsku komunikaciju sa vanjskim 
zainteresovanim stranama.  

 
Visokoškolska ustanova ima kontinuiranu suradnju i komunikaciju sa zainteresiranim 
stranama. komunikaciju sa svojim ciljnim grupama, kao i njihovo pravovremeno i točno 
informiranje. Strategijom odnosa s javnošću komunicira se misija i vizija Sveučilišta, 
ciljevi, odgovornosti za provođenje strategije odnosa s javnošću, te tehnike i modeli 
komunikacije sa identificiranim ciljnim skupinama: studentima, partnerima, 
institucijama, poduzećima, nevladinim sektorom, medijima, te zaposlenima.  

Sredstva komuniciranja koja koristi sveučilište su web stranica, društvene mreže, 
organizacija događaja za potencijalne studente i njihove roditelje, prisustvo u medijima 
itd.  
U odnosu na prethodno izvješće i preporuke Komisije stručnjaka primjetan je značajan 
napredak, naročito kada su u pitanju dostupni sadržaji na web stranci Sveučilišta, 
odnosno svi sadržaji su dostupni i na engleskom jeziku. Kako su naveli predstavnici 
Sveučilišta u izradi je i nova web stranica koja će biti izrađena u skladu sa zahtjevima 
moderne tehnologije. Također, sve aktivnosti se promoviraju i putem društvenih mreža, 
sredstava javnog informiranja te organizacijom različitih događaja.  
Sveučilište kontinuirano objavljuje nastavne sadržaje putem UISBAX sistema, koji je 
dostupan preko web stranice te su svi sadržaji lako dostupni studentima. Također, 
sudjelovanjem na sajmovima obrazovanja, gospodarstva i drugim manifestacijama 
Sveučilište osnažuje svoju prisutnost u javnosti.  

Ocjena ispunjenosti kriterija: POTPUNO ISPUNJEN 

Visokoškolska ustanova na svojoj 
internetskoj stranici objavljuje 
relevantne informacije o svojim 
aktivnostima, uključujući informacije 
o studijskim programima i zvanjima 
koje nudi, a koje su jasne, tačne, 
objektivne, aktuelne i lako dostupne. 
Informacije se objavljuju na jednom 
od službenih jezika u Bosni i 
Hercegovini i na engleskom jeziku. 

   X  

 
POTPUNO 
ISPUNJEN 
 
 

Visokoškolska ustanova na svojoj 
internet stranici pruža informacije o 
djelatnostima u oblasti istraživačkog 
rada i informacije o radu svog 
akademskog osoblja (publikacije, 
projekti, konferencije, itd.). 

   X 

Visokoškolska ustanova osigurava 
sistematsku komunikaciju sa vanjskim 
zainteresiranim stranama. 

   X 

Preporuke Komisije stručnjaka: 
 

• Preporučuje se Sveučilištu Vitez da društvene mreže koje koristi budu vidljive i preko 
web stranice;  

• Preporučuje se Sveučilištu Vitez da nastavi s osnaživanjem suradnje sa svim 
zainteresiranim stranama;  

• Preporučuje se Sveučilištu Vitez da na web stranici objavi Akcijski plan.  
• Preporučuje se Sveučilištu Vitez da društvene mreže koje koristi budu vidljive i  
• Preporučuje se Sveučilištu Vitez da nastavi s redovitim ažuriranjem svih podataka koji 

se objavljuju na web stranici i društvenim mrežama. 
 
 

2.2.9 KONTINUIRANO PRAĆENJE I PERIODIČNA REVIZIJA 
PROGRAMA 

 
2.2.9.1 Visokoškolska ustanova redovno prati i dalje razvija svoje studijske 

programe, uz angažman zainteresiranih strana 
 
Na osnovu uvida u dokumentaciju i provedenih intervjua sa akademskim osobljem, 
studentima i predstavnicima uprave, Komisija utvrđuje da se postupci praćenja i revizije 
studijskih programa ne provode samo formalno, već imaju mjerljiv utjecaj na 
unapređenje kvaliteta. 
Analize studijskih programa redovno rezultiraju konkretnim izmjenama sadržaja 
predmeta, prilagođavanjem ishoda učenja i unapređenjem metoda izvođenja nastave. 
Posebno je uočeno da se rezultati studentskih anketa i analiza prolaznosti direktno 
koriste kao osnova za identifikaciju slabosti i definiranje korektivnih mjera. 
Komisija konstatira da postoji funkcionalna veza između prikupljanja podataka, njihove 
analize i donošenja odluka, što potvrđuje postojanje efektivnog ciklusa kvaliteta 
(planiranje – implementacija – evaluacija – unapređenje). 

Predlaganje, usvajanje, izmjene i revizija studijskih programa uređeni su Statutom 
Univerziteta (član 102) te Procedurom za osiguranje kvaliteta studijskih programa 
Univerziteta „VITEZ“. Navedeni akti definiraju nadležnosti, postupke i kriterije za 
osiguranje akademskog i stručnog kvaliteta studijskih programa. 

Analiza i revizija studijskih programa provode se sistematski i obuhvaćaju sljedeće 
elemente: 

• Analizu usporedivih studijskih programa koji se izvode na visokoškolskim 
ustanovama u Bosni i Hercegovini i inostranstvu, s ciljem osiguranja 
usklađenosti sa suvremenim akademskim standardima i praksama. 

• Analizu silabusa predmeta koji se realiziraju na fakultetu/fakultetima, 
uključujući ishode učenja, nastavne metode, načine provjere znanja i opterećenje 
studenata. 

• Analizu potreba tržišta rada, zasnovanu na:  

o istraživanjima tržišta rada u Federaciji Bosne i Hercegovine, 

o anketama i podacima koje provodi Služba za zapošljavanje 
Srednjobosanskog kantona, 

o periodičnim analizama tržišta rada i obrazovanja koje provodi 
Univerzitet. 

• Analizu studentskih anketa, s posebnim naglaskom na zadovoljstvo studenata 
nastavnim procesom, nastavnim osobljem, organizacijom nastave i sadržajem 
predmeta 

Revizija studijskih programa uvažava sve trendove, dostignuća i inovacije u naučnim 
disciplinama, te iste uvažava i involvira u nastavne planove i programe kako bi ishodi 
učenja odgovarali željenim kompetencijama  i rezultirali većom stopom zapošljavanja 
svršenih studenata. 
 
 

2.2.9.2 Visokoškolska ustanova ima definisane i usvojene procedure za redovno praćenje 
realizacije studijskih programa 

 

Studijski programi podliježu redovnoj evaluaciji, te se, prema potrebi, izmjenjuju i revidiraju 
najmanje jednom po završetku ciklusa studija u kojem se program realizira. Ovaj proces 
omogućava kontinuirano unapređenje kvaliteta studijskih programa i njihovu usklađenost s 
razvojem struke, nauke i potreba društva. 

Sve izmjene i revizije studijskih programa provode se u skladu sa istom procedurom propisanom 
za usvajanje studijskih programa, kako je definirano članom 102 Statuta Univerziteta. Time se 
osigurava transparentnost postupka, uključenost nadležnih tijela Univerziteta i dosljedna primjena 
sistema osiguranja kvaliteta. 

Praćenje realizacije studijskih programa vrši se putem izvještaja o realizaciji nastave i analize 
rezultata studentskih anketa. Dobiveni rezultati se sistematski i kritički razmatraju, te se koriste na 
odgovoran i konstruktivan način u cilju identifikacije eventualnih manjkavosti i predlaganja mjera 
za unapređenje kvaliteta nastavnog i studijskog procesa. 

Zaključci proizašli iz ovih analiza predstavljaju osnove za planiranje korektivnih i unapređujući 
mjera, čime se osigurava kontinuirano unapređenje kvaliteta realizacije studijskih programa i veći 
stepen zadovoljstva studenata. 

Visokoškolska ustanova ostvaruje dvosmjernu konstruktivnu komunikaciju sa tržištem rada 
(poslodavcima), alumnistima, obrazovnim ustanovama u bližem i daljem okruženju kroz 
partnerske ugovore o saradnji i javnim ustanovama i organizacijama kao interesnim grupama za 
kvaliteta studija i studijskih programa. 

Kao rezultat kontinuiranog praćenja i revizije studijskih programa, utvrđeni su sljedeći konkretni 
efekti: 

• unapređenje nastavnih planova i programa (izmjena sadržaja pojedinih predmeta), 

• prilagođavanje ishoda učenja suvremenim zahtjevima tržišta rada, 

• povećanje relevantnosti nastavnih sadržaja kroz uvođenje suvremenih tema i metoda rada, 

• unapređenje organizacije nastave i evaluacije znanja studenata, 

• jačanje praktične komponente nastave kroz saradnju sa poslodavcima. 

Komisija naglašava da ovi efekti potvrđuju da se postupci revizije studijskih programa provode na 
sistematičan i funkcionalan način. 
 

2.2.9.3 Visokoškolska ustanova analizira na koji način su procedure prikupljanja 
informacija i preduzetih aktivnosti uticale na unapređenje studijskog programa 

 
Finansijski i materijalni resursi za unapređenje studijskih programa obezbjeđuju se iz vlastitih 
prihoda visokoškolske ustanove, u skladu s finansijskim planom i strateškim ciljevima razvoja. 
Sredstva se planiraju i raspoređuju na osnovu potreba nastavnog procesa, rezultata evaluacija i 
prijedloga nadležnih tijela, s ciljem kontinuiranog unapređenja kvaliteta studijskih programa. 
 
Praćenje realizacije studijskih programa provodi se redovno i sistematski, putem izvještaja o 
realizaciji nastave, analize studentskih anketa i drugih relevantnih pokazatelja kvaliteta. Upisne 
kvote određuju se na osnovu raspoloživih kadrovskih i materijalnih kapaciteta, interesa kandidata 
u prethodnim upisnim ciklusima i analiza potreba tržišta rada. Relevantne analize pripremaju 
stručne službe i nadležna akademska tijela ustanove. 
 
U postupku praćenja studijskih programa koriste se sljedeći indikatori: 

• prolaznost studenata po predmetima (trend unapređenja), 

• rezultati studentskih anketa (visok nivo zadovoljstva), 

• broj izmjena nastavnih planova i programa u prethodnom periodu, 

• usklađenost studijskih programa sa zahtjevima tržišta rada, 

• broj realiziranih aktivnosti sa poslodavcima i alumnistima. 

Na osnovu navedenih pokazatelja, Komisija zaključuje da visokoškolska ustanova raspolaže 
relevantnim i pouzdanim indikatorima za kontinuirano unapređenje studijskih programa. 
Na osnovu dostupnih podataka, provedenih analiza i uočenih efekata, Komisija zaključuje da 
visokoškolska ustanova kontinuirano i sistematično prati i unapređuje studijske programe, uz 
vidljive rezultate koji doprinose kvalitetu nastavnog procesa i većoj relevantnosti studija. 

Ocjena ispunjenosti kriterija: POTPUNO ISPUNJEN 

Visokoškolska ustanova redovno prati i dalje razvija svoje 
studijske programe, uz angažman zainteresiranih strana. 

   X  
 
POTPUNO 
ISPUNJEN 
 
 

Visokoškolska ustanova ima definirane i usvojene 
procedure za redovno praćenje realizacije studijskih 
programa. 

   X 

Visokoškolska ustanova analizira na koji način su 
procedure prikupljanja informacija i poduzetih aktivnosti 
uticale na unapređenje studijskog programa. 

   X 

 
Preporuke Komisije stručnjaka: 
 

• Unaprijediti srednjoročno i dugoročno planiranje financijskih i materijalnih resursa, uz jasniju 

povezanost planiranih ulaganja s rezultatima evaluacije studijskih programa i identificiranim 

potrebama nastavnog procesa. 

• Jačati i unaprjeđivati sustavno praćenje realizacije studijskih programa, kroz objedinjavanje 

izvještaja o nastavi, studentskih anketa i pokazatelja uspješnosti studenata u jedinstveni analitički 

okvir. 

• Postupak određivanja upisnih kvota dodatno formalizira pisanom procedurom koja će jasnije 

definirati kriterije, izvore podataka i odgovorna tijela. 

• Intenzivirati korištenje analiza tržišta rada i zapošljivosti diplomiranih studenata kao jednog od 

ključnih elemenata pri donošenju odluka o razvoju i prilagođavanju studijskih programa. 

• Formalizirati kontinuirano ulaganje u modernizaciju nastavnih resursa i profesionalni razvoj 

nastavnog kadra, u skladu s razvojem studijskih programa i strateškim ciljevima ustanove. 

2.2.10 PERIODIČNO VANJSKO OSIGURANJE KVALITETA  
 

2.2.10.1 Visokoškolske ustanove trebaju periodično prolaziti postupak vanjskog osiguranja 
kvaliteta 

 
Sveučilište Vitez redovno učestvuje u postupcima vanjskog osiguranja kvaliteta u skladu sa 
važećim zakonskim i institucionalnim okvirom. Ustanova je provela prethodne postupke 
akreditacije i reakreditacije, te kontinuirano učestvuje u procesima unutrašnje i vanjske evaluacije 
kvaliteta.  

Komisija je tokom evaluacijskog postupka utvrdila da je Sveučilište od prethodnog 
akreditacijskog ciklusa realiziralo značajan dio preporuka prethodne Komisije stručnjaka, posebno 
u području razvoja sistema osiguranja kvaliteta, unapređenja rada Centra za kvalitet, razvoja 
strateških i normativnih dokumenata, provođenja samoevaluacijskih aktivnosti i unapređenja 
nastavnog procesa. Ustanova je u periodu 2021–2025. godine nastavila razvoj sistema kvaliteta 
kroz rad Centra za kvalitet i Odbora za kvalitet, redovno provođenje samoevaluacijskih aktivnosti, 
provođenje studentskih anketa, analizu rezultata i uključivanje različitih zainteresiranih strana u 
procese unapređenja kvaliteta.  

Komisija konstatira da je Centar za kvalitet uspostavio kontinuirane aktivnosti praćenja kvaliteta 
kroz prikupljanje i analizu podataka od studenata, nastavnog osoblja, administrativnog osoblja i 
drugih korisnika sistema kvaliteta, te kroz provođenje postupaka unutrašnjeg vrednovanja i 
pripremu samoevaluacijskih izvještaja.  

Također, Komisija je utvrdila da Sveučilište koristi rezultate analiza i preporuke iz prethodnih 
evaluacijskih ciklusa za unapređenje studijskih programa, jačanje saradnje sa privredom i razvoj 
aktivnosti usmjerenih prema tržištu rada. Tokom evaluacijske posjete potvrđeno je da su 
provedene aktivnosti revizije i unapređenja pojedinih studijskih programa na osnovu analiza 
potreba tržišta rada i povratnih informacija relevantnih dionika.  

Komisija posebno ističe da je u odnosu na prethodni evaluacijski ciklus unaprijeđen normativni 
okvir sistema kvaliteta kroz donošenje i usvajanje strateških i operativnih dokumenata iz područja 
osiguranja kvaliteta, uključujući Politiku kvaliteta, Strategiju osiguranja kvaliteta, Pravilnik o 
osiguranju kvaliteta i Procedure za osiguranje kvaliteta studijskih programa.  

Komisija posebno ističe kvalitet i analitičnost Samoevaluacijskog izvještaja, u kojem je 
Sveučilište, pored prikaza realiziranih aktivnosti i postignutih unapređenja, otvoreno identificiralo 
i područja koja još uvijek predstavljaju razvojne izazove i prilike za dalje unapređenje. Komisija 
smatra da ovakav pristup ukazuje na razvijenu kulturu kvaliteta i visok nivo institucionalne 
zrelosti. Posebno je značajno što Sveučilište kroz samoevaluacijski proces ne pristupa osiguranju 
kvaliteta isključivo kao formalnoj obavezi u okviru akreditacijskog postupka, nego kao 
kontinuiranom razvojnom procesu usmjerenom na stvarno unapređenje kvaliteta rada i jačanje 
institucionalnih kapaciteta.  

Komisija je tokom analize dokumentacije i razgovora sa predstavnicima svih struktura ustanove 
stekla uvjerenje da postoji stvarna opredijeljenost rukovodstva i zaposlenih za kontinuirano 
unapređenje kvaliteta, što se potvrđuje kroz samokritičan pristup, jasno prepoznavanje vlastitih 
prednosti i slabosti, te definiranje konkretnih razvojnih prioriteta i aktivnosti za naredni period.  

Pozitivnim se ocjenjuje i činjenica da je Sveučilište u završnim zaključcima samoevaluacijskog 
izvještaja jasno identificiralo područja koja zahtijevaju dodatni razvoj, uključujući unapređenje 
informacionog sistema, internacionalizacije, razvoja ljudskih potencijala, infrastrukturnih  

kapaciteta i inkluzivnosti, čime pokazuje sposobnost strateškog promišljanja i odgovornog 
upravljanja kvalitetom.  

Na osnovu analize dostavljene dokumentacije, samoevaluacijskog izvještaja, razgovora sa 
predstavnicima svih struktura Sveučilišta tokom posjete i stepena implementacije preporuka iz 
prethodnog akreditacijskog ciklusa, Komisija ocjenjuje da je kriterij „Periodično vanjsko 
osiguranje kvaliteta“ znatno ispunjen.  

Ocjena ispunjenosti kriterija: ZNATNO ISPUNJEN 

Visokoškolske ustanove trebaju periodično prolaziti 
postupak vanjskog osiguranja kvaliteta. 

  

X   Znatno ispunjen 

 

Preporuke Komisije stručnjaka:  

• Preporučuje se Sveučilištu Vitez da nastavi razvijati kulturu kvaliteta kroz kontinuirano 

institucionalno unapređenje, sistematično praćenje realizacije preporuka iz eksternih 

evaluacija, unapređenje performansi u svim područjima definiranim akreditacijskim 

kriterijima, kao i realizaciju razvojnih prijedloga i aktivnosti definiranih u završnim 

zaključcima Samoevaluacijskog izvještaja iz septembra 2025. godine (str. 110–111).



40  

3. Mišljenje o ishodu akreditacije 

Nakon analize dostavljene dokumentacije, pažljivog i sistematičnog pregleda zvanične web stranice 
visokoškolske ustanove, te službene posjete ustanovi u sklopu čega je realizovan obilazak ustanove kao i 
obavljeni razgovora sa: 

• Rukovodstvom visokoškolske ustanove, 

• Nastavnim i nenastavnim osobljem visokoškolske ustanove, 

• Timom za pisanje Samoevaluacionog izvještaja, 

• Studentima, alumnistima i predstavnicima tržišta rada. 

Komisija donosi mišljenje o ishodu akreditacije i ispunjenosti kriterija na Sveučilištu Univerziteta „Vitez“ 
Travnik kako slijedi: 

• Kriterij 1: Politika osiguranja kvalitete - ZNATNO ISPUNJEN; 

• Kriterij 2: Izrada i odobravanje programa - POTPUNO ISPUNJEN; 

• Kriterij 3: Učenje, podučavanje i vrednovanje usmjereni na studenta - POTPUNO ISPUNJEN; 

• Kriterij 4: Upis i napredovanje studenata, priznavanje i certificiranje - ZNATNO ISPUNJEN; 

• Kriterij 5: Nastavno osoblje - ZNATNO ISPUNJEN; 

• Kriterij 6: Resursi za učenje i potpora studentima - ZNATNO ISPUNJEN; 

• Kriterij 7: Upravljanje informacijama - POTPUNO ISPUNJEN; 

• Kriterij 8: Informiranje javnosti – POTPUNO ISPUNJEN; 

• Kriterij 9: Kontinuirano praćenje i periodična revizija programa -POTPUNO ISPUNJEN; 

• Kriterij 10: Periodično vanjsko osiguranje kvalitete – ZNATNO ISPUNJEN. 

Na osnovu navedene ispunjenosti Kriterija za akreditaciju visokoškolskih ustanova u Bosni i Hercegovini 
Komisija donosi mišljenje da je rad Sveučilišta Univerziteta „Vitez“ Travnik usklađen sa Kriterijima za 
akreditaciju visokoškolskih ustanova u Bosni i Hercegovini. 

Na osnovu člana 25 i 43 Pravilnika o postupku akreditacije visokoškolskih ustanova i studijskih programa 
prvog i drugog ciklusa Srednjobosanskog kantona, kao i utvrđenog stvarnog stanja, te njegove 
sveobuhvatne analize, Komisija stručnjaka je utvrdila da Sveučilište Univerziteta „Vitez“ u Travniku 
ispunjava potrebne uslove za akreditaciju i daje preporuku za akreditaciju Sveučilišta Univerziteta 
„Vitez“ u Travniku u skladu sa članom 43. gore spomenutog pravilnika. 

4. Prilozi 
 
Agenda 

 
1. Dan posjete – srijeda, 25.03.2026. 

 
 

Satnica  Visokoškolska ustanova treba unijeti podatke o učesnicima 
sastanka (Ime, prezime, radno mjesto) 

 

 
 
 
 
 

 
9:00 – 10:00 

 
 
 
 

 
Sastanak Komisije sa menadžmentom 
visokoškolske ustanove (rektor, dekani, 
generalni sekretar) 

1. Prof. dr. sc. Jamila Jaganjac, rektor 
Sveučilišta/Univerziteta „VITEZ“ 

2. Marina Gržić, dipl. oec., izvršna direktorica 
Sveučilišta/Univerziteta „VITEZ“ 

3. Prof. dr. sc. Mahir Zajmović, dekan Fakulteta 
informacijskih tehnologija 

4. Prof. dr. sc. Hasan Mahmutović, v.d. dekan 
Fakulteta poslovne ekonomije 

5. Prof. dr. sc. Goran Šimić, dekan Pravnog 
fakulteta 

6. Prof. dr. sc. Lejla Čalkić, dekan 
Fakulteta zdravstvenih studija 

7. Alma Zlotrg, MA, tajnik 

10:00 – 10:10 Pauza Komisija stručnjaka odvojeno 

 
 
 
 
 
 

10:10 – 10:55 

 
 
 
 
 
 

Sastanak sa timom za samoevaluaciju 

1. Prof. dr. sc. Ibrahim Obhođaš, Fakultet 
informacijskih tehnologija; 

2. Doc. dr. sc. Emilija Hrapović, predstavnica 
nastavnog osoblja Fakulteta zdravstvenih studija; 

3. Prof. dr. sc. Adnan Pirić, predstavnik nastavnog 
osoblja Pravnog fakulteta; 

4. Mirsada Salkica, rukovoditeljica Službe za 
nastavu i studentska pitanja; 

5. Amel Kasumović, BA, rukovoditelj IKC Centra; 
6. Emma Mešinović, studentica I ciklusa studija; 
7. Alma Zlotrg, MA, tajnik; 
8. Zerka Omeragić, MA, alumni studentica. 

10:55 – 11:05 Pauza 
Komisija stručnjaka odvojeno 

11:05 – 
11:50 

Sastanak sa akademskim osobljem 1. Admir Sivro, MA, Fakultet 
informacijskih tehnologija, 

2. Doc. dr. sc. Selma Vidimlić, Fakultet 
poslovne ekonomije 

3. Amina Hadžić Zuhrić, MA, Fakultet 
poslovne ekonomije 

4. Emir Mešanović, MA, Fakultet 
zdravstvenih studija 

5. Doc. dr. sc. Tanja Bavrka Bošnjak, 
Fakultet zdravstvenih studija 

6. Ajdina Karić Ahbabović, MA, 
Fakultet zdravstvenih studija 

7. Doc. dr. sc. Hazim Okanović, Pravni fakultet 
8. Faris Ćatović, MA, Pravni fakultet 

11:50 – 12:50 Ručak 
Komisija stručnjaka odvojeno 

12:50 – 13:35 Sastanak sa predstavnicima studenata 
prve i druge godine 

1. Adla Vršelj, 1. godina Fakulteta 
informacijskih tehnologija 

  2. Gabrijela Varivoda, 2. godina Fakultet 
zdravstvenih studija 

3. Aldina Karić, 2 godina Fakultet informacionih 
tehnologija 

4. Amela Hadžić, 1. godina Pravni fakultet 

 

13:35 – 13:45 Pauza Komisija stručnjaka odvojeno 

 
 
 
 

13:45 – 14:30 

 
 

 
Sastanak sa predstavnicima studenata 
treće i čevrte godine 

1. Kristijana Bavrka, 3. godina Fakultet 
poslovne ekonomije 

2. Emma Mešinović, 4. godina Fakultet 
zdravstvenih studija 

3. Amar Imamović, 3. godina Fakultet 
informacionih tehnologija 

4. Belmin Mujkić, 3. godina Fakultet 
poslovne ekonomije 

14:30 – 14:40 Pauza 
  

 
 
 
 
 

 
14:40 – 15:25 

 
 
 
 
 

Sastanak sa administracijom (pravni i 
finansijski sektor), studentskom 
službom i internacionalnim uredom 

1. Marija Ripa, referent za kadrovska pitanja i 
izbore u akademska zvanja, 

2. Slavko Drmić, BA, referent za ekonomske 
poslove, 

3. Mirsada Salkica, rukovoditelj Službe za nastavu i 
studentska pitanja, 

4. Aida Miralem, dipl. iur., referent za studentska 
pitanja, 

5. Amila Selimović, BA, referent za nastavu, 
6. Boris Jerković, MA, rukovoditelj Ureda za 

međunarodnu suradnju i ERASMUS +. 
7. Amila Kasumović, MA, referent za studentska 

pitanja 

 
2. Dan posjete – četvrtak, 26.03.2026. 

 

 

 
9:00 – 9:45 

Sastanak sa IT i 
administrativno-tehničkim 
osobljem 

1. Amel Kasumović BA, rukovoditelj IKC, 
2. Eldina Hrapović, MA, knjižničar, 
3. Dragutin Jurić, referent za arhivsko i kancelarijsko 

poslovanje. 

 

9:45 – 9:55 Pauza Komisija stručnjaka odvojeno 

 
9:55 – 
10:40 

Razgovor sa predstavnicima 
alumnia i predstavnicima 
tržišta rada sa kojima je 
univerzitet povezan 

Abdulah Fajkić, predstavnik zajednice i tržišta rada, Samer 
Dolovac, vlasnik Turističke agencije (iz Travnika), 
ALUMNI, Dinka Šakić - Ganibegović, vlasnice kompanija 
(iz Travnika), ALUMNI, Esad Hamzić, predstavnik 
Aquaterm Olovo, ALUMNI. 

10:40 – 
10:50 Pauza Komisija stručnjaka odvojeno 

10:50 – 
11:35 

Obilazak visokoškolske 
ustanove 

 

 
 

11:35 – 
12:20 

Ukoliko Komisija procjeni da je 
potrebno dostaviti dodatnu 
dokumentaciju ili održati 
sastanak sa predstavnicima 
ustanove povodom određenih 
pitanja, o tome će obavijestiti 
kontakt osobu ustanove, koja će 

 
 
 

. 

 to i organizovati   

12:20 – 
13:00 

Ručak 
Komisija stručnjaka odvojeno 

13:00 – 
15:00 

Izrada usmenog izvještaja; 
ocjenjivanje kriterija 

Komisija stručnjaka odvojeno 

 
15:00– 
15:30 

Predstavljanje usmenog 
Izvještaja predstavnicima 
ustanove 

Izvještavanje prisutnog osoblja VŠU (Rektor, dekani, 
nastavnici, tehničko i administrativno osoblje, studenti i 
drugi, sve grupe sa kojima se razgovaralo predhodnih dana) 
o glavnim nalazima i temama koje su relevantne za davanje 
preporuka, BEZ davanja mišljenja o ishodu 

U toku ove okvirne satnice, planirati ručak samo za članove komisije stručnjaka 
Na kraju drugog dana Komisije se dogovara o narednim koracima, utvrđuje vremenski okvir 
izrade izvještaja, podjele posla i slično. 

 

 


